
Արձանագրային

«Հայաստանի Հանրապետության բյուջետային համակարգի մասին» Հա​յաստանի Հանրապետության օրենքում փոփոխություններ և լրա​ցում​ներ կա​տա​րելու մասին» և «Գանձապետական համակարգի մա​սին» Հայաստանի Հանրապետության օրենքում փոփոխություններ և լրա​ցումներ   կատարելու   մասին»  Հա​յաս​տանի  Հան​​րա​պե​տու​թյան օրենք​ներ​ի նա​խա​գծերի փաթեթի մասին

------------------------------------------------------------------------------

Ղեկավարվելով «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասով՝ Հայաստանի Հանրապետության կառավա​րու​թյան նախաձեռնությամբ Հայաստանի Հանրապետության Ազգային ժողովի չորրորդ գու​մար​ման քննարկմանը ներկայացված «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կա​տա​րելու մասին» և «Գանձապետական համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հան​րա​պե​տու​թյան օրենքներ​ի նախագծերի փաթեթը (Կ-1381-11.05.2012-ՖՎ-010/0 և Կ-13811-11.05.2012-ՖՎ-010/0) ներ​կա​յաց​նել Հայաս​տանի Հան​​րապետության Ազգային ժողով:
Վ. Գաբրիելյան
Ամալյա Ենգոյան ___________________ ,,         ,, հուլիսի 2012 թ.

Լիանա Հունանյան _________________ ,,         ,, հուլիսի 2012 թ.

Արթուր Սարգսյան __________________ ,,         ,, հուլիսի 2012 թ.

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱԶԳԱՅԻՆ  ԺՈՂՈՎԻ  ՆԱԽԱԳԱՀ

պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան


Համաձայն Հայաստանի Հանրապետության Սահմանադրության 75-րդ հոդվածի` Հայաստանի Հանրապետության կառավարությունը, որպես օրենսդրական նա​խա​​ձեռ​նություն, Հայաստանի Հանրապետության Ազգային ժողով է ներկայացնում «Հա​յաս​տա​նի Հանրապետության բյուջետային համակարգի մասին» Հայաստանի Հան​րա​պե​տու​թյան օրենքում փոփոխություններ և լրացումներ կա​տա​րելու մասին» և «Գանձապետական հա​մակարգի մասին» Հայաստանի Հանրապետության օրենքում փոփոխություններ և լրա​ցում​ներ կատարելու մասին» Հայաստանի Հան​րա​պե​տու​թյան օրենքներ​ի նախագծերի փա​թեթը (Կ-1381-11.05.2012-ՖՎ-010/0 և Կ-13811-11.05.2012-ՖՎ-010/0):

Օրենքների նախագծերի փաթեթին կից ներկայացվում են օրենքների ընդուն​ման հիմնա​վորումը, օրենքների ընդունման առնչությամբ այլ օրենքների ընդունման անհրա​​ժեշտու​​թյան բացակայության և գործող օրենքների փոփոխվող հոդվածների մասին տեղե​կանքները, Հա​յաստանի Հանրապետության պետակ​ան բյուջեի եկամուտների նվազեց​ման կամ ծախ​սե​րի ավելացման մասին Հայաստանի Հանրապետության կառավարության եզրակացությունը, ինչպես նաև օրենք​ների նախագծերի փաթեթի կարգավորման ազդեցության գնահատման եզրակացություն​ները:

Միաժամանակ հայտնում ենք, որ, նշված օրենքների նախագծերի փաթեթը Հայաս​​տանի Հան​​րա​պետության Ազգային ժողովում քննարկելիս, Հայաստանի Հանրապետության կառա​վա​րու​թյան պաշտոնական ներկայացուցիչ է նշանակվել Հայաստանի Հանրապետու​թյան ֆինանսների նա​խարարի առաջին տեղակալ Պավել Սաֆարյանը:

              Հարգանքով`

         ՏԻԳՐԱՆ  ՍԱՐԳՍՅԱՆ
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Հայաստանի Հանրապետության բյուջետային համակարգի մասին» Հա​յաս​տանի Հանրապետության 1997 թվականի հունիսի 24-ի ՀՕ-137 օրենքը (այսուհետ` Օրենք) 1.1-ին հոդվածից հետո լրացնել հետևյալ բովանդակությամբ նոր 1.2-րդ հոդվածով` 

«Հոդված 1.2. Սահմանումներ և հասկացություններ 

Սույն օրենքի իմաստով` 

1. Բյուջետային եկամուտներն են` օրենսդրությանը համապատասխան պետական և հա​մայնքների բյուջեներ մուտքագրվող` համապատասխանաբար պետական և տեղական ինք​նակառավարման մարմինների կողմից տնօրինվող դրամական միջոցները (բա​ցա​ռու​թ​յամբ` սույն հոդվածի 7-րդ մասում թվարկված ոչ ֆինանսական ակտիվների օտարումից ստաց​​վող միջոցների և սույն օրենքով բյուջեների դեֆիցիտի (պակասուրդի) ֆինանսա​վոր​ման աղբյուր​նե​րին դաս​վող միջոցների): 

2. Բյուջետային ծախսերն են` պետության և տեղական ինքնակառավարման խնդիր​նե​րի և գործառույթների ֆինանսական ապահովմանը (բացառությամբ` վարկերի և փոխատ​վու​թյունների տրամադրման, ներգրաված փոխառու միջոցների մարումների, ինչպես նաև բաժ​նետոմսերի և կապիտալում մասնակցության և այլ արժեթղթերի ձեռքբերման) համա​պա​տասխան բյուջեներից ուղղվող դրամական միջոցները: 

3. Կապիտալ կամ ոչ ֆինանսական ակտիվների գծով ծախսերն են` պետական և հա​մայն​քային նշանակության ծրագրերի շրջանակներում նախատեսվող այն ծախսերը, որոնք հան​գեցնում են սույն հոդվածի 7-րդ մասում թվարկված ոչ ֆինանսական ակտիվների ձեռք​բեր​մանը կամ դրանց արժեքի ավելացմանը: 

4. Ընթացիկ ծախսերն են այն ծախսերը, որոնք ընդգրկված չեն կապիտալ ծախսերում: 

5. Փոխառու միջոցներն են` պետության կամ համայնքի կողմից թողարկված արժեթղ​թե​​րի տեղաբաշխումից, ինչպես նաև վարկերի և բյուջետային փոխատվությունների տեսքով բյուջեներ ստաց​վող միջոցները: 

6. Ֆինանսական ակտիվներն են` պետությանը կամ համայնքին պատկանող իրա​վա​բա​նական անձանց բաժնետոմսերը, կապիտալում այլ մասնակցությունը և այլ ար​ժեթղ​թե​րը, բյուջեներից տրամադրված բյուջետային վարկերը և փոխատվությունները, ինչպես նաև բյու​ջե​ների միջոցների տարեսկզբի ազատ մնացորդը: 

7. Ոչ ֆինանսական ակտիվներն են` պետությանը կամ համայնքին պատկանող հիմ​նա​կան միջոցները (հիմնական ֆոնդերը), բարձրարժեք ակտիվները, չարտադրված ակտիվ​նե​րը (հողը և ոչ նյութական չարտադրված ակտիվները), պետության ռազմավարական և հա​մայնքային նշանակության պահուստներում պահվող ապրանքանյութական արժեքները: 

8. Բյուջետային մուտքերն են` պետական կամ համայնքների բյուջեներ ստացվող դրա​մա​կան միջոցները: Բյուջետային մուտքերը ներառում են տվյալ բյուջեին oրենքով ամ​րագ​րած եկամուտները, բյուջեի միջոցների տարեսկզբի ազատ մնացորդը, բյուջեից տրամադր​ված բյուջետային վարկերի և փոխատվությունների գումարների վերադարձից, ոչ դրամային տեսքով այլ ֆինանսական ակտիվների և ոչ ֆինանսական ակտիվների օտարու​մից ստաց​վող, ինչ​պեu նաև ներգրավված փոխառու և  այլ դրամական միջոցները: 

9. Բյուջետային ելքերն են` Սահմանադրությամբ և օրենքներով պետական և հա​մայնք​ների բյուջեներից պետությանը և տեղական ինքնակառավարման մարմիններին վե​րա​պահ​ված իրավասությունների իրականացմանն ուղղվող դրամական միջոցները: Բյու​ջե​տա​յին ել​քե​րը ներառում են բյուջետային ծախuերը, ինչպեu նաև ֆի​նան​սական ակ​տիվների (բա​ցա​ռու​թյամբ` բյուջեների միջոցների տարեսկզբի ազատ մնացորդը) ձեռքբերումները և ներգրա​ված փոխառու միջոցների մարումները: 

10. Բյուջետային հատկացումներն են` բյուջեն հաստատող իրավական ակտով բյու​ջե​տա​յին հատկացումների գլխավոր կարգադրիչների գծով նախատեսված միջոցները: 

11. Բյուջեն հաստատող իրավական ակտն է` պետական բյուջեի մասով Ազգային ժողո​վի ընդունած տվյալ տարվա պետական բյուջեի մասին օրենքը, իսկ համայնքի բյուջեի մա​սով` համայնքի ավագանու ընդունած համայնքի բյուջեի մասին որոշումը: Բյուջեն հաս​տա​տող իրավական ակտը սահմանում է համապատասխան բյուջեի տվյալ տարվա մուտքերը և ելքերը, բյուջետային հատկացումների բաշխումն ըստ դրանց գլխավոր կարգադրիչների, ինչպես նաև այլ նորմատիվ դրույթներ, որոնք գործում են միայն այն ժամա​նա​կա​հատ​վա​ծում, որի համար ընդունվել է բյուջեն (եթե այլ բան չի նախատեսվում բյուջեն հաստատող իրա​վական ակտով): 

12. Բյուջետային հատկացումների գլխավոր կարգադրիչներն են` պետական բյուջեով նախատեսվող հատկացումների գծով տվյալ տարվա պետական բյուջեի ելքերի գերա​տես​չական կառուցվածքում նշված պետական մարմինները և (կամ) պետական հիմնարկները` իրենց գծով սահմանված հատկացումների մասով, իսկ համայնքի բյուջեով նախատեսվող հատկացումների գծով` համայնքի ղեկավարը: Բյուջեներով նախատեսվող ծրագրերի իրա​կա​նացման արդյունավետությունը բարձրացնելու նպատակով այդ ծրագրերի գծով բյու​ջե​տա​յին հատկացումների գլխավոր կարգադրիչի լիազորություններն օրենքով կամ կառա​վա​րու​թյան որոշմամբ (այդ ծրագրերը պետական բյուջեում նախատեսված լինելու դեպքում) կամ համայնքի ավագանու որոշմամբ (այդ ծրագրերը համայնքի բյուջեում նախատեսված լինելու դեպքում) կարող են վերապահվել համապատասխանաբար պետական կամ համայն​քա​յին կառավարչական հիմնարկի առանձնացված ստորաբաժանմանը, այլ հիմնարկին: Բյուջետային հատկացումների գլխավոր կարգադրիչի իրավասությունները և պարտա​կա​նու​թյունները սահմանվում են օրենսդրությամբ: 

13. Պետական լիազորված մարմինն է` պետական ֆինանսների կառավարման բնա​գա​վա​​ռում Հայաստանի Հանրապետության կառավարության լիազորված պետական կառա​վար​ման մարմինը: 

14. Նպատակային բյուջետային մուտքերն են` 

ա. օրենքով իրեն վերապահված իրավասության շրջանակներում, կառավարության (կամ համայնքի) և կառավարությանը (կամ համայնքին) միջոցներ հատկացնողի միջև կնքված գործարքով նախատեսված որոշակի բյուջետային ելքերի կատարման նպատակով կառա​վարությանը (կամ համայնքին) նվիրաբերվող կամ վարկի տեսքով տրամադրվող (կամ նվի​րա​բերվող կամ վարկի տեսքով տրամադրվող ապրանքների դրամայնացումից) պետական (կամ համայնքի) բյուջե մուտքագրվող գումարները, 

բ. առանձին բյուջետային ելքերի ֆինանսավորման նպատակով օրենքով սահմանված պար​տադիր վճարների գծով պետական կամ համայնքի բյուջե մուտքագրվող գումարները: 

15. Նպատակային բյուջետային ֆոնդը` համապատասխան բյուջեին ամրագրված բյու​ջետային մուտքերի կազմից օրենքով կամ կառավարության կամ համայնքի ավագանու որո​շումներով առանձնացվող որոշ մուտքատեսակների (կամ դրանց հստակ սահմանված մա​սի) և բացառապես դրանց հաշվին ֆինանսավորվող բյուջետային ելքերի ամբող​ջութ​յունն է: Նպատակային բյուջետային ֆոնդը հանդիսանում է համապատասխան բյուջեի բաղ​կա​ցու​ցիչ մաս: 

16. Արտաբյուջետային (այդ թվում` ավանդային) հաշիվներն են պետական կամ հա​մայն​քային հիմնարկի ան​վամբ գանձապետական միասնական հաշվում` պետական բյու​ջեի միջոցների և հա​մայնք​նե​րի բյուջեների միջոցների ենթահաշվից դուրս գործող են​թա​հա​շիվ​ները, ինչպես նաև բան​կա​յին համակարգում գործող հաշիվները: Արտաբյուջետային հա​շիվ​նե​րը բացվում են և նա​խա​տեսված են. 

ա) առանձին դեպքերում նպատակային բյուջետային մուտքերի և դրանց հաշվին կա​տար​վող ելքերի (ներառյալ նպատակային բյուջետային ֆոնդերի մուտքերի և ելքերի) կա​տար​ման և առանձնացված հաշվառման համար, 

բ) օտարերկրյա պետությունների և միջազգային կազմակերպությունների կողմից Հա​յաս​​տանի Հանրապետությանը ապրանքային տեսքով տրամադրված վարկերի և դրա​մաշնորհ​ների դրամայնացումից առաջացող միջոցների կուտակման համար, 

գ) դատական, նախաքննական և դատական ակտերի հարկադիր կատարման մար​մին​նե​րի անվամբ դատավարական և կատարողական վարույթի նորմերի հիմքերով իրա​վա​բա​նա​կան և ֆիզիկական անձանցից բռնագանձվող, բռնագրավվող, առգրավվող, ի պահ վերց​​վող կամ գրավադրվող դրամական (նաև արտարժութային) միջոցների ստացման և դրանք օրենքի հիման վրա որոշված ստացողներին հետագա փոխանցումն ապահովելու համար, 

դ) պետական լիազորված մարմնի անվամբ` բյուջեների ժամանակավորապես ազատ մի​ջոց​նե​րի ավանդադրման, առևտրային կազմակերպություններում պետական բաժնեմասի մաս​նա​վորեցումից (սեփականաշնորհումից) առաջացող միջոցների հավաքագրման և ավան​​​դադր​ման համար,

ե) պետական կամ համայնքային հիմնարկի անվամբ` սակարկությունների կազ​մա​կերպ​ման հետ կապված նախավճարների գանձումը և վերադարձն ապահովելու համար,

զ) պետական հիմնարկների անվամբ` իրավաբանական անձանց վճարահաշվարկային սպասարկման համար,

է) պետական մարմինների անվամբ` որոշակի ոլորտներում առանձին տնտեսվարող սուբ​​​յեկտ​ների կողմից իրա​կա​նաց​վող տնտե​սա​կան գոր​ծու​նեության արդյունքում առա​ջա​ցող բա​ցա​սա​​կան հետևանք​նե​րի վերացման և ռիսկերի կա​ռա​վար​ման հետ կապված ծախ​սե​րի ֆի​նան​սա​վոր​ման նպա​տա​կով այդ սուբ​​յեկտների կողմից կատարվող վճար​ների կամ մասհանումների տեսքով ստացվող միջոցների կուտակման հա​մար,

ը) պետական և համայնքային հիմնարկների անվամբ` օրենքով կամ կառավարության (համայնքի ավագանու) որոշ​մամբ նախատեսված աղբ​յուր​ներից այլ նպատակներով միջոց​նե​րի կուտակման համար: 

17. Ծրագիրը` միևնույն վերջնական արդյունքի հասնելուն ուղղված քաղաքա​կանու​թ​յան իրա​գործման միջոցառումների (այսուհետ` քաղաքականության միջոցառումների) տրա​մա​բա​նական խմբավորումն է: 

18. Ծրագրի քաղաքականության միջոցառումը` ծրագրերի միջոցով պետության մի​ջամտությունն է, որը կարող է հանդես գալ պետական մարմինների, պետական կամ այլ կազ​մակերպությունների կողմից ծառայությունների մատուցման, աշխատանքների կատար​ման, ապրանքների կամ տրանսֆերտների տրամադրման, կապիտալ (ոչ ֆինանսական) և ֆի​նանսական ակտիվների ստեղծման (ձեռքբերման) կամ օտարման, ինչպես նաև Հա​յաս​տա​նի Հանրապետության օրենքով սահմանած այլ ձևերով: 

19. Վերջնական արդյունքները` այն սոցիալական, տնտեսական և շրջակա միջավայրի փո​փոխություններն են, որոնց ձգտում է հասնել պետությունը հանրության համար ծրագ​րե​րի քաղաքականության միջոցառումների տեսքով սահմանված միջամտությունների մի​ջո​ցով: 

20. Տրանսֆերտները` բյուջետային հիմնարկի կարգավիճակ չունեցող շահառուներին կամ բյուջետային համակարգի այլ մակարդակի բյուջեներին անհատույց և անվերադարձ տրա​մադրվող ֆինանսական և ոչ ֆինանսական միջոցներն են: 

21. Սույն հոդվածի 17-20-րդ մասերում բերված սահմանումները վերաբերում են բացա​ռա​պես սույն օրենքի 16-րդ հոդվածի 2-րդ մասի «դ» կետով և 23-րդ հոդվածի 4-րդ մասով նա​խա​տեսված` բյուջետային ելքերը ծրագրային ձևաչափով ներկայացնող փաստաթղթերի կազմ​ման գործընթացին:»: 

Հոդված 2. Օրենքի 9-րդ հոդվածն ուժը կորցրած ճանաչել: 

Հոդված 3. Օրենքի 10-րդ հոդվածի 1-ին մասում «և Երևան քաղաքի բյուջեին» բառերը, իսկ 2-րդ մասում «ինչպես նաև Երևան քաղաքի բյուջեին» բառերը` հանել: 

Հոդված 4. Օրենքի 11-րդ հոդվածի 3-րդ մասում «պետական ֆինանսների կառա​վար​ման լիազոր պետական մարմնի (այսուհետ` պետական լիազորված մարմին)» բառերը, 11.1-ին հոդվածի 2-րդ մասի «պետական ֆինանսների կառավարման լիազոր պետական մարմ​նի» բառերը փոխարինել «պետական լիազորված մարմնի» բառերով: 

Հոդված 5. Օրենքի 12-րդ հոդվածի 3-րդ մասի երկրորդ պարբերության առաջին նա​խա​դասության «ստացվող փոխառու միջոցների» բառերը փոխարինել «ստացվող փոխառու զուտ միջոցների» բառերով: 

Հոդված 6. Օրենքի 15-րդ հոդվածի 

1) 4-րդ մասի «ե» կետի «սեկվեստորի» բառը փոխարինել «բյուջետային հատկա​ցում​ների կրճատման» բառերով. 

2) 9-րդ մասի երկրորդ նախադասությունում «հատուկ ծրագրերի իրականացման նպա​տա​կով» բառերը հանել, իսկ «նվիրատվության կարգով տրամադրված» բառերը փո​խա​րի​նել «նվիրաբերության կամ վարկի տեսքով տրամադրվող» բառերով. 

3) 9-րդ մասից հետո լրացնել նոր 9.1-ին և 9.2-րդ մասեր` հետևյալ բովանդակությամբ. 

«9.1. «Պետական և համայնքային հիմնարկների համար բացված, սույն օրենքի 1.2-րդ հոդվածի 16-րդ կետի «ա» ենթակետում նշված արտաբյուջետային հաշիվներին տվյալ տար​վա ընթացքում ստացվող` տվյալ տարվա հաստատված պետական կամ համայնքի բյուջեում չնախատեսված մուտքերի և դրանց հաշվին կատարվելիք ելքերի ծրագրային ցուցանիշները (նախահաշիվները) ենթակա են համապատասխանաբար կառավարության կամ համայնքի ավագանու (համայնքի արտաբյուջետային հաշվի մուտքերը նվիրաբերված գումարների հաշվին ձևավորվելու դեպքում` համայնքի ղեկավարի) որոշմամբ ներառման համա​պա​տաս​խա​նաբար պետական կամ համայնքի բյուջե, իսկ այդ միջոցների շրջա​նա​ռությունը և բյու​ջե​նե​րի կատարման հաշվետվություններում արտացոլումն իրականացվում է օրենսդրությամբ սահ​մանված կարգով: 

9.2. Սույն օրենքի 1.2-րդ հոդվածի 16-րդ կետի «բ» - «ը» ենթակետերում նշված ար​տա​բյու​ջետային հաշիվների մուտքերը և ելքերը պետական և համայնքների բյուջե​ներում և դրանց կատարման հաշվետվություններում չեն արտացոլվում:». 

4) 10-րդ մասն ուժը կորցրած ճանաչել: 

Հոդված 7. Օրենքի 16-րդ հոդվածի 

1) 2-րդ մասի «ա» կետում «իսկ անհրաժեշտության դեպքում` նաև այդ բյուջեի կատա​րումն ապահովող օրենքների նախագծերը» բառերը` հանել, 

2) 2-րդ մասը «գ»  կետից հետո լրացնել  նոր «դ» կետով` հետևյալ բովանդակությամբ. 

«դ) պետական բյուջեի մասին օրենքի նախագծով նախատեսված բյուջետային ելքերը ծրագ​րային (սույն օրենքի 6.1-ին գլխում ներկայացված դրույթների իմաստով) ձևաչափով ներ​կայացնող փաստաթուղթը:». 

3) 3-րդ մասի` 

ա. «գ» և «ժա» կետերն ուժը կորցրած ճանաչել, 

բ.  «դ» կետի «ոչ հարկային» բառը հանել: 
Հոդված 8. Օրենքի 17-ին հոդվածի 2-րդ մասի «թ1», «թ5» և «թ6» կետերն ուժը կորց​րած ճանաչել և «ժ» կետից առաջ լրացնել նոր «թ7» կետ հետևյալ բովանդակությամբ. 

«թ7) արտոնագրային վճարներ»: 

Հոդված 9. Օրենքի 17.1-րդ հոդվածի «բ» կետի «բարձրարժեք» բառը փոխարինել «պե​​տական սեփականություն համարվող բարձրարժեք» բառերով, իսկ «գ» կետի «պե​տա​կան պահուստներում» բառերը` «պետական ռազմավարական պահուստներում» բա​ռե​րով: 

Հոդված 10. Օրենքի 18-րդ հոդվածի 

1) 2-րդ մասի առաջին նախադասությունում «և մաքսային պետական մարմնի» բառերը փոխարինել «մաքսային պետական մարմնի, ինչպես նաև այլ պետական մարմինների համար ստեղծվող» բառերով: 

2) 3-րդ մասն ուժը կորցրած ճանաչել: 

Հոդված 11. Օրենքի 19-րդ հոդվածի 1-ին մասի առաջին նախադասության «բյուջեում չկանխատեսված» բառերը փոխարինել «բյուջեում նախատեսված ելքերի լրացուցիչ ֆինան​սա​վորման, պետական բյուջեում չկանխատեսված ելքերի» բառերով, իսկ «ծախսերի» բառը` «ելքերի» բառով: 

Հոդված 12. Օրենքի 20-րդ հոդվածի 2-րդ մասի երկրորդ պարբերության «հաշ​վարկ​վում է` հիմք ընդունելով տվյալ տարվան նախորդող երկրորդ բյուջետային տարում Հա​յաս​տա​նի Հանրապետության համախմբված բյուջեի փաստացի եկամուտների հանրագումարի ոչ պակաս, քան 4 տոկոսը»» բառերը փոխարինել «սահմանվում է ոչ պակաս, քան տվյալ տար​վան նախորդող երկրորդ բյուջետային տարում Հայաստանի Հանրապետության հա​մախմբված բյուջեի փաստացի եկամուտների հանրագումարի 4 տոկոսը» բառերով: 

Հոդված 13. Օրենքի 21-րդ հոդվածի 

1) 2.3-րդ մասի «որոշման» և «որոշմամբ» բառերից առաջ լրացնել «Հայաuտանի Հանրապետության վարչապետի» բառերը, 

2) 2.4-րդ մասի «կարգով և» բառերը հանել, 

3) 2.11-րդ մասի «սկսվում է» բառից հետո լրացնել «ոչ ուշ, քան» բառերը, 

4) 3-րդ մասի առաջին պարբերությունը շարադրել նոր խմբագրությամբ. «3.Պետա​կան լիազորված մարմինը մշակում և առաջիկա տարվա բյուջետային գործ​ըն​թացն uկuելու մա​uին Հայաuտանի Հանրապետության վարչապետի որոշմամբ uահ​ման​ված ժամկետում պե​տա​կան մարմիններին է ուղարկում առաջիկա տարվա բյուջետային ֆի​նանuավորման հայ​տե​րը կազմելու (նաև բյուջետային ելքերը ծրագրային` սույն օրենքի 6.1-ին գլխում ներ​կա​յաց​ված դրույթների իմաստով, ձևաչափով կազմելու) և դրանք պե​տական լիազորված մար​մին ներկայացնելու մեթոդական ցուցումները (դրանց մեջ արտացոլելով այն իրավական ակ​տերի ցանկը, որոնցով նախատեսված դրույթների հա​մաձայն պետք է հաշ​վարկ​​վեն բյու​ջե​տային ծախսերը, հաշվարկման ձևերը, դրանց լրաց​ման ցուցումները և այլ նյու​թեր ու ցու​ցում​ներ, որոնք պետական լիազորված մարմինը կգտնի անհրաժեշտ տրա​մադ​րել պետա​կան մարմիններին առաջիկա տարվա բյուջետային ֆինանսավորման հայ​տե​րը կազմելու հա​մար):», իսկ երկրորդ պարբերության երկրորդ նախադասության «լիազորված» բառը փոխարինել «պետական լիա​զոր​ված» բառերով,

5) 4.2-րդ, 4.3-րդ և 4.4-րդ մասերի «լիազորված» բառը փոխարինել «պետական լիա​զոր​ված» բառերով,

6) 10-րդ մասի «անկախ մարմինների» բառերից հետո լրացնել «(սույն մասում այսու​հետ` հայտատու մարմին)» բառերը և  նույն մասը վերջում լրացնել նոր նախա​դա​սութ​յունով` հետևյալ բովանդակությամբ. 

«Եթե որևէ հայտատու մարմնի կողմից ներկայացված բյուջետային ֆինանսավորման հայտի շուրջ այդ մարմնի և պետական լիազորված մարմնի միջև ծագած տարաձայ​նութ​յուն​ները մինչև պետական բյուջեի նախագիծը Ազգային ժողով ներկայացնելը հա​մա​ձայ​նեց​վել են, ապա պետական բյուջեի նախագծի հետ Ազգային ժողով է ներկայացվում փոխ​հա​մա​ձայնեցված ցուցանիշներ պարունակող հայտատու մարմնի կողմից կազմված բյու​ջե​տային ֆինանսավորման հայտի պատճենը:»,

7) 14-րդ մասից հետո լրացնել հետևյալ բովանդակությամբ նոր 15-րդ մասով` 

«15. Եթե պետական բյուջեի նախագծով նախատեսվում է տվյալ բյուջեի կատարումն ապահովող օրենքների ընդունում, ապա կառավարությունն ապահովում է այդ օրենքների նախագծերի ներկայացումը Հայաստանի Հանրապետության Ազգային ժողով` պետական բյուջեի նախագծի հետ միասին կամ մինչև պետական բյուջեի նախագծի ներկայացումը:»: 

Հոդված 14. Օրենքի 22-րդ հոդվածի 2-րդ մասի «մասին օրենքի» բառերը` հանել: 

Հոդված 15. Օրենքի 23-րդ հոդվածի 

1) 2-րդ մասը շարադրել նոր խմբագրությամբ. 

«2. Պետական բյուջեի կատարման ընթացքում բյուջետային հատկացումների գլխավոր կարգադրիչ հանդիսացող պետական համապատասխան մարմնի ղեկավարը, պահպանելով այդ մարմնի գծով տվյալ տարվա պետական բյուջեի մասին Հայաստանի Հանրա​պե​տու​թ​յան օրեն​քում ներկայացված ծախսային ծրագրի նպատակը և այդ ծրագրով սահ​մանված հատ​​կացումների ընդհանուր գումարը, կարող է, Հայաստանի Հանրապետության կառա​վա​րու​թյան սահմանած կարգով, փոփոխել այդ գումարի օրենքով սահմանած բաշխումն ըստ բյուջետային ծախսերի տնտեսագիտական դասակարգմամբ սահմանված հոդվածների:», 

2) 3-րդ մասը երկրորդ պարբերությունից հետո լրացնել հետևյալ բովանդակությամբ նոր պարբերությունով. 

«Բյուջետային տարվա ընթացքում Հայաստանի Հանրապետության կառավարությունը կարող է, չգերազանցելով տվյալ տարվա պետական բյուջեի մասին Հայաստանի Հանրա​պե​տու​թյան օրենքով պետական բյուջեի դեֆիցիտի (պակասուրդի) հաստատված գումարը, վերաբաշխել պետական բյուջեի դեֆիցիտի (պակասուրդի) ֆինանսավորման առանձին աղբ​յուրների, ինչպես նաև վերջիններիս առանձին տարրերի միջև դրանց գծով տվյալ տար​վա համար նախատեսված հատկացումները, և (կամ) տվյալ տարվա պետական բյու​ջեի դեֆիցիտի (պակասուրդի) ֆինանսավորման աղբյուրների կազմում կատարել դրանց ընդ​հանուր զուտ գումարի ավելացմանը չհանգեցնող այլ հաշվեկշռված փոփոխություններ և (կամ) լրացումներ:», 

3) 4-րդ մասում «համամասնությունները» բառից հետո լրացնել «և հաստատում սույն օրենքի 41.2-րդ հոդվածում նշված տվյալ տարվա պետական բյուջեի մասին Հայաստանի Հանրապետության օրենքով նախատեսված բյուջետային ելքերը ծրագրային ձևաչափով ներկայացնող փաստաթուղթը:» բառերը,

4) 9-րդ մասի «օրենքով» բառից հետո լրացնել «(բացառությամբ, եթե տվյալ տարվա պետական բյուջեի մասին Հայաստանի Հանրապետության օրենքով սահմանված առանձին դեպքերում Հայաստանի Հանրապետության կառավարությանը տրված է լիազորություն փոխել պետական բյուջեի եկամուտների, ծախսերի և դեֆիցիտի գումարները)» բառերը: 

Հոդված 16. Օրենքի 25-րդ հոդվածի 2-րդ մասը «դ» կետից հետո լրացնել նոր «դ1» կետով` հետևյալ բովանդակությամբ. 

«դ1) պետական մարմինների կողմից պետական լիազորված մարմնին ներկայացված տարեկան հաշվետվություններին համապատասխան տեղեկություններ այդ մարմինների գծով հաշվետու բյուջետային տարվա պետական բյուջեի մասին Հայաստանի Հանրա​պե​տութ​յան օրենքով նախատեսված բյուջետային ելքերը ծրագրային ձևաչափով ներկայացնող փաստաթղթի մաս կազմող գերատեսչական տարեկան ծրագրերով նախատեսված արդ​յունք​ների կատարման վերաբերյալ.»: 

Հոդված 17. Օրենքի 26-րդ հոդվածի «գ» կետում «համամասնությունները» բառից հե​տո լրացնել «և տվյալ տարվա պետական բյուջեի մասին օրենքով նախատեսված բյու​ջե​տա​յին ելքերը ծրագրային ձևաչափով ներկայացնող փաստաթուղթը» բառերը: 

Հոդված 18. Օրենքի 28.1-րդ հոդվածի 1.1-րդ կետի «ա» ենթակետի «հարկերից» բառը փոխարինել «հարկեր» բառով, իսկ «դ» ենթակետի «հողի հարկի և գույքահարկի» բառերը` «տեղական հարկերի» բառերով: 

Հոդված 19. Օրենքի 31-րդ հոդվածի 1-ին մասում «եռամյա» բառը փոխարինել «քա​ռամ​​յա» բառով, իսկ 7-րդ մասի «ը» կետն ուժը կորցրած ճանաչել: 

Հոդված 20. Օրենքը 6-րդ գլխից հետո լրացնել նոր 6.1-ին գլխով` հետևյալ բո​վան​դա​կու​թյամբ. 

«ԳԼՈՒԽ  6.1

ՍՈՒՅՆ ՕՐԵՆՔԻ 16-ՐԴ ՀՈԴՎԱԾԻ 2-ՐԴ ՄԱՍԻ «Դ»  ԿԵՏԻ  ՀԱՄԱՁԱՅՆ ԲՅՈՒՋԵՏԱՅԻՆ  ԵԼՔԵՐԻ  ՆԵՐԿԱՅԱՑՄԱՆ  ԾՐԱԳՐԱՅԻՆ  ՁԵՎԱՉԱՓԻ  ՀԻՄՔՈՒՄ  ԴՐՎՈՂ  ԴՐՈՒՅԹՆԵՐԸ
Հոդված 41.1. Սույն օրենքի 6.1-ին գլխի դրույթների գործողության շրջանակը 

Սույն գլխում բերված դրույթները վերաբերում են բացառապես սույն օրենքի 16-րդ հոդ​վա​ծի 2-րդ մասի «դ» կետով և 23-րդ հոդվածի 4-րդ մասով նախատեսված բյուջետային ել​քե​րը ծրագրային ձևաչափով ներկայացնող փաստաթղթերի կազմման գործընթացին: 

Հոդված 41.2. Պետական բյուջեի մասին Հայաստանի Հանրապետության օրենքի նախագծով (օրենքով) նախատեսված բյուջետային ելքերը ծրագրային ձևաչափով ներկայացնող փաստաթղթի բաղկացուցիչ մասերը 

Պետական բյուջեի մասին Հայաստանի Հանրապետության օրենքի նախագծով (օրեն​քով) նախատեսված բյուջետային ելքերը ծրագրային ձևաչափով ներկայացնող փաստա​թուղ​թը բաղկացած է երկու մասից` 

ա) առաջին մասում ներկայացվում են բյուջետային ելքերը` ծրագրային (ծրագրերի քա​ղաքականության միջոցառումների մակարդակով) դասակարգմամբ, 

բ) երկրորդ մասում ներկայացվում են գերատեսչական տարեկան ծրագրերը, որոնք պարունակում են յուրաքանչյուր գերատեսչության ռազմավարական նպատակների համա​ռոտ շարադրանքը և գերատեսչության կողմից իրականացվող քաղաքականության միջո​ցա​ռումների ծրագրային խմբավորումը` պետական կառավարչական հիմնարկի գործու​նեու​թ​յան արդյունքները բնութագրող կատարողական չափորոշիչներով: 

Հոդված 41.3.  Ծրագրերի քաղաքականության միջոցառումները 

1. Ծրագրերի քաղաքականության միջոցառումները ըստ դրանցով նախատեսվող գործողությունների պատկանելիության տարբերակվում են` ընթացիկ, կապիտալ, հանրային սե​փա​կանության կառավարման և ֆինանսական ակտիվների կառավարման քաղա​քա​կա​նու​թ​յունների: 

2. Ընթացիկ քաղաքականության միջոցառումներն են այն միջոցառումները, որոնք իրեն​ցից ներկայացնում են` 

ա) պետական մարմնի կողմից համանման ապրանքների և ծառայությունների տրա​մադրում կամ մատուցում, 

բ) կազմակերպություններին կամ ֆիզիկական անձանց տրանսֆերտների տրամադ​րում, 

գ) պետական պարտքի սպասարկման (տոկոսավճարների) գծով ծախսերի կատարում: 

3. Կապիտալ քաղաքականության միջոցառումներն են այն միջոցառումները, որոնք իրենցից ներկայացնում են հանրության կողմից օգտագործման նպատակով այնպիսի կա​պի​տալ (ոչ ֆինանսական) ակտիվների հետ գործառնություններ (ձեռքբերում, կառուցում, հիմնանորոգում և այլն), որոնք չեն հանդիսանում պետական հիմնարկի կողմից կամ իր անունից անմիջականորեն մատուցվող ծառայությունների համար օգտագործվող կապիտալ ակտիվներ: 

4. Հանրային սեփականության կառավարման քաղաքականության միջոցառումներն են այն միջոցառումները, որոնք իրենցից ներկայացնում են պետական հիմնարկի կամ պե​տա​կան սեփականություն հանդիսացող այլ կազմակերպությունների կողմից մատուցվող ծա​ռայությունների համար օգտագործվող կապիտալ ակտիվների հետ գործառնություններ (ձեռքբերում, կառուցում, հիմնանորոգում և այլն), 

5. Ֆինանսական ակտիվների կառավարման և պետական պարտքի մարման քաղա​քա​​կա​նու​թ​յան միջոցառումներն են այն միջոցառումները, որոնք իրենցից ներկայացնում են` 

ա) ֆինանսական ակտիվների ձեռքբերում, այդ թվում` պետության կողմից կազմա​կեր​պու​թյուններին կամ ֆիզիկական անձանց վարկերի տրամադրում, ինչպես նաև կազ​մա​կեր​պու​թյունների բաժնետոմսերի կամ կապիտալում այլ մասնակցության ձեռքբերում, 

բ) պետական պարտքի գծով պարտավորությունների մարման, այդ թվում` պետությանը տրամադրված վար​կերի, ինչ​պես նաև պետության կողմից թողարկված մուրհակների մարում և արժեթղ​թերի հետ​գնում: 

Հոդված 41.4. Բյուջեների ելքերի և ծախսերի ըստ ծրագրերի քաղաքականության միջոցառումների դասակարգումը 

1. Բյուջեների ելքերի ըստ ծրագրերի քաղաքականության միջոցառումների դասա​կար​գումը (սույն գլխի իմաստով նաև ծրագրային դասակարգում) դա պետական բյուջեի ելքերի խմբավորումն է` ըստ պետական մարմինների կողմից իրականացվող ծրագրերի և դրանց քաղաքականության միջոցառումների սույն գլխով սահմանված տեսակների: 

2. Բյուջեների ելքերի ըստ ծրագրերի քաղաքականության միջոցառումների դասա​կար​գումն ունի հետևյալ կառուցվածքը. 

ա) ընթացիկ քաղաքականության միջոցառումներ, 

բ) կապիտալ քաղաքականության միջոցառումներ, 

գ) հանրային սեփականության կառավարման քաղաքականության միջոցառումներ, 

դ) ֆինանսական ակտիվների կառավարման և պետական պարտքի մարման քաղա​քա​կա​նության միջոցառումներ: 

3. Բյուջեների ծախսերի ըստ ծրագրերի քաղաքականության միջոցառումների դասա​կարգումը դա պետական բյուջեի ծախսերի խմբավորումն է` ըստ պետական մարմինների կողմից իրականացվող ծրագրերի և դրանց քաղաքականության միջոցառումների` սույն հոդվածի 2-րդ մասի «ա», «բ» և «գ» կետերով սահմանված տեսակների:»: 

Հոդված 21. Օրենքի 43-րդ հոդվածի 2-րդ մասի երկրորդ պարբերությունն ուժը կորց​րած ճանաչել: 

Հոդված 22. Սույն օրենքն ուժի մեջ է մտնում պաշտոնական հրապարակման օրվան հա​ջորդող տասներորդ օրը: 

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 


ՕՐԵՆՔԸ
«ԳԱՆՁԱՊԵՏԱԿԱՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Գանձապետական համակարգի մասին» Հայաստանի Հանրապետության 2001 թվականի հուլիսի 27-ի ՀՕ-211 օրենքի (այսուհետ` Օրենք) 14-րդ հոդվածի 

1) 3-րդ մասի «բանկերում» և 4-րդ մասի «հաշվից» բառերից հետո լրացնել «(եթե այլ բան չի նախատեսված Հայաստանի Հանրապետության միջազգային պայմա​նա​գրե​րով)» բա​ռերը. 

2) 5-րդ մասը շարադրել նոր խմբագրությամբ. 

«5. Գանձապետական միասնական հաշիվը ներառում է գանձապետարանի կողմից վար​վող հետևյալ ենթա​հա​շիվ​ները` 

ա) Հայաստանի Հանրապետության պետական բյուջեի միջոցների ենթահաշիվները, 

բ) Հայաստանի Հանրապետության համայնքների բյուջեների միջոցների ենթահաշիվները, 

գ) պետական և համայնքների արտաբյուջետային միջոցների ենթահաշիվները (այդ թվում` ավանդային),

դ) պետական և համայնքային ոչ առևտրային կազմակեր​պու​թ​յունների բանկային սպա​սարկման համար են​թա​հա​շիվ​ները,

ե) ծրագրեր իրականացնող գրասենյակների (անկախ դրանց կազմակերպաիրավական տե​​​սակից) բանկային սպասարկման համար ենթահաշիվները:».

3) 5-րդ մասից հետո լրացնել նոր 5.1-րդ մաս հետևյալ բովանդակությամբ. 

«5.1. Գանձապետական միասնական հաշվի հետևյալ ենթահաշիվները տնօրինում է լիա​զոր մար​մինը` 

ա) Հայաստանի Հանրապետության պետական բյուջեի ըստ բյուջետային հատկացումների գլխավոր կար​​գադրիչների չբաշխված միջոցների ենթահաշիվները, 

բ) օտարերկրյա պետությունների և միջազգային կազմակերպությունների կողմից Հայաս​տա​​նի Հանրապետությանը ապ​րանքային տեսքով տրամադրված վարկերի և դրա​մաշնորհ​նե​րի դրա​մայ​նա​ցումից առաջացող միջոցների կու​տակ​ման արտաբյուջետային ավանդային են​թա​հա​շիվ​ները, 

գ) լիազոր մարմնի անվամբ` բյուջեների ժամանակավորապես ազատ միջոցների ավան​դա​​​դր​ման, առևտրային կազ​մա​կերպություններում պետական բաժնեմասի մասնավո​րե​ցու​մից (սեփա​կա​նաշնորհումից) առաջացող միջոցների հա​վաքագրման և ավանդադրման նպա​​​տակով բացված արտաբյուջետային ավանդային ենթահաշիվները:». 

4)  6-րդ մասը շարադրել նոր խմբագրությամբ. 

«6. Գանձապետական միասնական հաշվի են​թա​հա​շիվներից 

ա) պետական մարմինները տնօ​րինում են` 

- Հայաստանի Հանրապետության պետական բյուջեի միջոցների այն ենթահաշիվները, որոնց համար այդ մարմինները հանդիսանում են բյուջետային հատկացումների գլխավոր կար​​​​գադրիչներ, 

- պետական հիմնարկների անվամբ բացված ար​տա​բյուջետային (այդ թվում` ավան​դա​յին) ենթահաշիվները,

բ) տեղական ինքնակառա​վար​ման մարմինները տնօրինում են`
- համայնքների բյուջեների միջոցների այն ենթահաշիվները, որոնց համար այդ մար​մին​նե​րը հանդիսանում են բյուջետային հատկացումների գլխավոր կար​գադրիչներ,
- համայնքային հիմնարկների անվամբ բացված արտաբյուջետային (այդ թվում` ավան​դա​​յին) ենթահաշիվները,
գ) պետական և համայնքային ոչ առևտրային կազմակերպությունները տնօրինում են`  իրենց բանկային սպա​սարկման համար բացված ենթահաշիվները,

դ) ծրագրեր իրականացնող գրասենյակները (անկախ դրանց կազմակերպաիրավական տե​​​սակից) տնօրինում են` այդ ծրագրերի իրականացման նպատակով նշված գրա​սեն​յակ​նե​րի բանկային սպա​սարկման հա​մար բացված ենթահաշիվները:»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հա​ջոր​դող  տասներորդ օրը: 
ՀԻՄՆԱՎՈՐՈՒՄ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Գանձապետական համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների փաթեթի ընդունման
1)  Անհրաժեշտություն 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Գան​ձա​պետական համակարգի մասին» Հայաստանի Հանրապետության օրենքում փոփո​խութ​յուն​ներ և լրացումներ կատարելու մասին» ՀՀ օրենքների փաթեթի (այսուհետ` նա​խագծերի փաթեթ) ընդունման անհրաժեշտությունը պայմանավորված է` 

ա. հանրապետության պետական ֆինանսների կառավարման համակարգում ՀՀ կա​ռա​վարության կողմից իրականացվող ծրագրային բյուջետավորման բարեփոխումների ներ​կա​յիս ձեռք բերված արդյունքներն ամրագրելու, զարգացնելու և բարեփոխումները շարու​նա​կե​լու համար ան​հրաժեշտ իրավական հիմքեր ստեղծելու, 

բ. «Հայաստանի Հանրապետության բյուջետային համակարգի մասին» ՀՀ օրենքում սահ​մանված որոշ հասկացություններ հստակեցնելու կամ նոր սահմանումներ տալու, 

գ. պետական և տեղական ինքնակառավարման մարմինների արտաբյուջետային հա​շիվ​նե​րի ոլորտում առաջացող հարաբերությունների կանոնակարգման, 

դ. տարեկան պետական բյուջեների մասին օրենքների հաստատման վերջին տարիների իրավապրակտիկան «Հայաստանի Հանրապետության բյուջետային համակարգի մասին» ՀՀ օրենքում ամրագրելու, 

ե. «Հայաստանի Հանրապետության բյուջետային համակարգի մասին» ՀՀ օրենքի առան​ձին դրույթները ներկայումս գործող հարկային օրենսդրությանը համաձայնեցնելու, ինչպես նաև 

զ. «Հայաստանի Հանրապետության բյուջետային համակարգի մասին» ՀՀ օրենքում որո​​շակի զուտ խմբագրական բնույթի ճշգրտումներ կատարելու անհրաժեշտությամբ: 

2)  Ընթացիկ իրավիճակը և խնդիրները 
2.1) Տարիներ շարունակ հանրապետությունում ձևավորված պետական ծախսերի կառավարման համակարգի գնահատման հիմքում դրված էին համապատասխան ծրագրի իրականացման համար պահանջվող, հատկացված և օգտագործված ռեսուրսների ցու​ցա​նիշ​ները (թեև վերջին տարիներին դրան զուգահեռ սկսեցին կիրառվել նաև մի շարք ոչ ֆի​նանսական ցուցանիշներ): Նման ցուցանիշները և դրանց համադրումները ի վիճակի չեն եղել տալ լիարժեք տեղեկատվություն ինչպես վերլուծողին, այնպես էլ` որոշումներ ընդունող քա​ղաքական պաշտոնյաներին ծրագրի նպատակների, դրանց հասնելու համար առաջարկ​վող ուղիների, սպասվելիք արդյունքների և ընդհանրապես ծրագրի տնտեսական և սո​ցիա​լա​կան արդյունավետության մասին: Ուստի և, պետական ծախսերի կառավարման արդ​յու​նա​վետության բարձրացման և դրա հիման վրա ռազմավարական որոշումների որակը բա​րե​լավելու տեսանկյունից անչափ կարևորվում է պետական գործառույթների իրականացման հա​մար տրամադրվող ֆինանսական (բյուջետային) ռեսուրսների ծախսման ցուցանիշների դիտարկումից ծրագրի շրջանակներում իրականացվող գործունեության և ստացվող արդ​յունք​ների դիտարկմանն անցում կատարելու խնդրի լուծումը, քանի որ դա հնա​րա​վո​րու​թ​յուն է ընձեռում արդեն այլ դիրքերից քննության առնել պետական մարմինների կողմից ներ​կա​յաց​վող բյուջետային հայտերով առաջարկվող ծրագրերի իրականացման համար պա​հանջ​վող որևէ ծախ​սա​տե​սա​կի ֆինանսավորման նպատակով հատկացումների նա​խա​տես​ման ան​հրաժեշտության հար​ցը կամ գնահատել արդեն իսկ հատկացված միջոցների օգ​տա​գործ​ման արդյու​նա​վե​տու​թյունը: Այսինքն` բյուջետային ծրագրերի կազմման և կատարման ժա​մա​նակ դրանց ներկայացման ձևաչափը պետք է արտացոլի ոչ այնքան ծրագրային ծախ​սե​րի կառուցվածքն ըստ դրանց տեսակների (աշխատանքի վարձատրություն, ապրանքների և ծառա​յութ​յուն​նե​րի ձեռքբերում և այլն), որքան այդ ծրագրերի իրականացումից սպաս​վե​լիք (ստացված) արդ​յունքները: Նման մոտեցումների կիրառումը նախատեսող բյու​ջե​տա​վոր​ման մեթոդները ընդհանրացված կրում են «ծրագրային բյուջետավորում» անվանումը: 

Վերը նշված խնդրի լուծման շահառուների շրջանակը շատ լայն է և ընդգրկում է ինչպես պետությանը (կառավարություն, Ազգային ժողով, այլ մարմիններ, հասարակական և այլ կազմակերպություններ, քաղաքացիներ), այնպես էլ` օտարերկրյա պետություններին, միջազգային կազմակերպություններին և այլն:   

Պետական ծախսերի կառավարման արդյունավետությունը բարձրացնելու նպատակով արդեն մի քանի տարի է, ինչ հանրապետությունում իրականացվում են ծրագրային բյու​ջե​տա​վորման տարրերի ներդրման հետ կապված լայնածավալ նախապատրաստական աշ​խա​տանքներ, ինչպես նաև փորձնական ներդրման ծրագրեր` հաշվի առնելով հա​մաշ​խար​հա​յին փորձը և տեղական առանձնահատկությունները: Հարկ է նշել, որ 2012 թվականին ՀՀ Ազգային ժողովի հավանությանն արժանացած ՀՀ կառավարության գործունեության ծրագ​րով նախատեսված է շարունակել ծրագրային բյուջետավորման ներդրման ուղ​ղութ​յամբ բա​րե​փոխումները, որոնց արդյունքում այն կլինի իրավական հիմքերով ապահովված գոր​ծուն հա​մակարգ: Դրան համապատասխան աշ​խա​տանք​ների այս ուղղությունն ամրագր​վել է որ​պես առաջնահերթություն և արդյունքում տա​րեց​տարի ընդլայնվում են ինչպես ծրագ​րային բյու​ջետավորման տարրերի ներդրման շրջա​նակ​ները, այնպես էլ` այդ գործ​ըն​թա​ցում բյու​ջե​տային ծրագրեր իրականացնող պետական մարմինների ընդգրկվածությունը: 

Ուստի, այս ոլորտում արդեն իսկ ձեռքբերված նվաճումները պահպանելու և դրանց նոր ընթացք տալու համար վերը նշված գործողությունների տրամաբանական շարունակություն պետք է դառնա ծրագրային բյուջետավորման ներդրման համար անհրաժեշտ իրավական հիմ​քերի ստեղ​ծումը, մասնավորապես, օրենքի ուժով ծրագրային բյուջետավորման հա​մա​կար​գը բյու​ջե​տային գործընթացի բաղկացուցիչ և անբաժանելի մաս դարձնելը: Հակառակ դեպքում, ծրագրային բյուջետավորման ներդրման ուղ​ղութ​յամբ բարեփոխումների ըն​թաց​քը, չունե​նա​լով հստակ իրավական հիմք, պարզապես աստի​ճա​նաբար կմարի, ինչը լուրջ խոչընդոտ կհանդիսանա այս ոլորտում համալիր փոփոխությունների համար:

2.2) «Հայաստանի Հանրապետության բյուջետային համակարգի մասին» ՀՀ օրենքում և բյուջետային բնագավառին վերաբերող մի շարք այլ իրավական ակտերում կիրառվող հաս​կացությունների ուսումնասիրությունը վկայում է այն մասին, որ դրանց մի մասը կա​րիք ունի սահմանման «Հայաստանի Հանրապետության բյուջետային համակարգի մա​սին» ՀՀ օրենքով կամ էլ արդեն իսկ սահմանված լինելով նշված օրենքով` հստակեցման կա​րիք ունի: Մասնավորապես, սահմանման կարիք ունեն բյուջետային օրենսդրության մեջ կիրառվող սա​կայն մինչ օրս սահմանում չստացած «նպատակային բյուջետային մուտքեր», «նպա​տա​կային բյուջետային ֆոնդեր», «արտաբյուջետային հաշիվներ», «բյուջետային հատ​կա​ցում​նե​րի գլխավոր կարգադրիչ» և մի շարք այլ հասկացությունները: Մյուս կողմից, ար​դեն իսկ օրեն​քով տրված հասկացությունների սահմանումներից հստակեցման կարիք ունեն «բյու​ջետային մուտքեր», «բյուջետային ելքեր», «բյուջետային եկամուտներ», «բյուջետային ծախ​սեր» և «բյուջետային հատկացումներ» հասկացությունների սահմանումները` դրանք ավե​լի ընդգրկուն, օրենքի այլ դրույթներին կամ գործող իրավա​պրա​կտի​կային համա​պա​տաս​խանող դարձնելու համար: 

2.3) «Հայաստանի Հանրապետության բյուջետային համակարգի մասին» ՀՀ օրենքի 8-րդ հոդվածի 4-րդ մասում ներկայացված բյուջետային համակարգի հիմքում դրված բյու​ջե​նե​րի մուտքերի և ելքերի արտացոլման լրիվության սկզբունքի համաձայն բյուջեների մուտքերը և ելքերը պարտադիր կարգով և ամբողջ ծավալով ենթակա են արտացոլման բյուջեում:  Միաժամանակ, նույն օրենքի 15-րդ հոդվածի 9-րդ մասի համաձայն պետական հիմնարկ​նե​րը կարող են ՀՀ կառավարության որոշմամբ գանձապետարանում կամ որևէ բանկում բա​ցել արտաբյուջետային հաշիվներ: Հաշվի առնելով նշված հանգամանքը և հիմք ընդունելով վե​րը նշված սկզբունքը` սկսած 2006 թվականից յուրաքանչյուր տարվա պետական բյուջեի մա​սին օրենքով սահմանվել է, որ «Հայաստանի Հանրապետության բյուջետային համա​կար​գի մասին» ՀՀ օրենքի 15-րդ հոդվածի 9-րդ մասի համաձայն բաց​ված արտա​բյու​ջե​տա​յին հաշիվների միջոցների շրջանառությունն իրականացվում է, և այդ հաշիվների մուտքերի և ել​քերի նախահաշվային ցուցանիշները, ինչպես նաև փաստացի ցու​ցանիշները, արտա​ցոլ​վում են պետական բյուջեի կատարման հաշվետվություններում` որ​պես պետական բյուջեի հա​մա​պա​տասխան մուտքեր և ելքեր` կառավարության սահմանած կարգով: Սակայն «Հա​յաս​​տա​նի Հանրապետության բյու​ջե​տա​յին համակարգի մասին» ՀՀ օրենքը չի պարու​նա​կում որևէ դրույթ, որը հստակորեն կկար​գա​վո​րի այդ ար​տա​բյու​ջե​տա​յին հաշիվների մուտ​քե​րի և ել​քե​րի համապատասխան բյու​ջե​ին պատ​կա​նե​լիու​թ​յան և դրա​նում արտացոլման հար​ցերը: 

2.4) «Հայաստանի Հանրապետության բյուջետային համակարգի մասին» ՀՀ օրենքը սահ​մանում է պետական բյուջեի կատարման բնագավառում առաջացող հարա​բերութ​յուն​ների կարգավորման բավականին խիստ սահմանափակող դրույթներ, որոնք, անշուշտ, բյու​ջե​տային կարգապահության պահպանման կարևորագույն գրավականներից են: Սակայն, բյուջեների կառավարման ոլորտում անցած տարիների արդյունքներով ձեռքբերված փորձը և ձևավորված իրավապրակտիկան վկա​յում են այն մասին, որ պետական բյուջեի կատար​ման գործընթացի արդյունավե​տու​թ​յան բարձ​րաց​ման համար առանձին դեպքերում նպա​տա​կահարմար է ընդլայնել` ողջամիտ սահ​​ման​նե​րում, կառավարության իրավասութ​յուն​նե​րը պետական բյուջեի կատարման գործ​ըն​թացի կա​ռա​վար​ման բնագավառում, մասնա​վո​րա​պես, պետական բյուջեով նախա​տես​վող ծրագ​րե​րի գծով ներծրագրային հոդվածային վե​րաբաշխումներ իրականացնելու, պե​տա​կան բյու​ջեի դեֆի​ցի​տը ֆինանսավորելու, պե​տա​կան բյուջեի եկամուտների, ծախսերի և դեֆիցիտի ծրագրային ցուցանիշների փո​​փո​խու​թ​յան և այլ հարցե​րում: 

2.5) «Հայաստանի Հանրապետության բյուջետային համակարգի մասին» ՀՀ օրենքի առանձին դրույթները ներկայումս ենթակա են համապատասխանեցման գործող հարկային օրենսդրությանը: 

2.6) օրենքի որոշ դրույթներում, դրանք ավելի պարզ և հստակ դարձնելու համար, խմբագրական բնույթի ճշգրտումների անհրաժեշտություն կա: 

3) Տվյալ բնագավառում իրականացվող քաղաքականություն 
Թեև նախագծերի փաթեթը չի նախատեսում բյուջետավորման բնագավառում կառա​վա​րության կողմից արդեն իսկ իրականացվող բյուջետային բարեփոխումների քաղա​քա​կա​նու​թյան սկզբունքային փոփոխություններ, փաթեթի ընդունումը իրավական հիմքեր կստեղ​ծի այդ քաղաքականության խորացման և զարգացման համար: 

4) Կարգավորման նպատակը և բնույթը 
Նախագծերի փաթեթի հիմնական նպատակը ՀՀ կառավարության իրավասության շրջանակներում ՀՀ սահմանադրության դրույթների իրագործման համար առավել նպաս​տա​​վոր պայմաններ ստեղծելու համար պե​տա​կան ֆինանսական ռեսուրսների օգտա​գործ​ման արդյունա​վե​տութ​յան բարձրացումն է` այդ միջոցների օգտագործման հաս​ցեա​գր​վա​ծու​թ​յան, նպատակայնության, հրապա​րա​կայ​նու​թյան, հաշվետվողականութ​յան բա​​​րե​լավման, ինչ​պես նաև պետական կառավարման և տե​ղական ինքնակառավարման մարմինների կող​մից տնօրինվող միջոցների և դրանց հաշ​վին կատարվող ծախսումների հա​մապատասխան բյու​ջեներում ամբողջական արտացոլման շնոր​հիվ: Նախագծերի փա​թե​թը նպատակ ունի նաև «Հայաստանի Հանրապետության բյու​ջե​տային համակարգի մասին» ՀՀ օրենքում ամ​րագ​րել բյուջեների հաստատման ոլորտում նա​խորդ տարիների իրա​վա​պրակ​տիկան, ինչ​պես նաև արդիականացնել օրենքով արդեն իսկ տրված սահմանումներն ու հաս​կա​ցու​թ​յունները և առանձին այլ դրույթներ` դրանց հստա​կեցման և լրացման կամ զուտ խմբագ​րա​կան ճշգրտման շնորհիվ, բյուջետային օրենս​դրու​թյունն առավել ամբող​ջա​կան, ընկալելի և կիրառելի դարձնելու համար: 

Վերը նշված նպատակներին հասնելու համար նախագծերի փաթեթում զետեղված պա​հանջների ամրագրումը օրենքով մի կողմից պարտադիր է դարձնում դրանց կատարումը կառավարության համար, իսկ մյուս կողմից հիմքեր է ստեղծում այդ ուղղությամբ կա​ռա​վա​րության կողմից առաջիկայում հետևողական քայլեր իրականացնելու համար: 

Մասնավորապես, վերը նշված նպատակներին հասնելու նկատառումով նա​խագծերի փաթեթով առաջարկվում են հիմնական հետևյալ քայլերը (նպատակին հասնելու ձևերը)` 

4.1) Ծրագրային բյուջետավորման ներդրման համար անհրաժեշտ իրավական հիմքեր ստեղծելու, մասնավորապես, օրենքի ուժով ծրագրային բյուջետավորման համակարգը բյու​ջե​տային գործընթացի բաղկացուցիչ և անբաժանելի մաս դարձնելու խնդիրը, նկատի ունե​նա​լով ծրագրային բյուջետավորման համակարգի ներդրման գործընթացի իրականացման բար​դությունը, կարող է իր լուծումն ստանալ աստիճանաբար իրականացվող քայլերի մի​ջո​ցով: Ուստի, նշված խնդրի լուծման նպատակով «Հայաստանի Հանրապետության բյու​ջե​տային համակարգի մասին» Հայաստանի Հանրապետության օրենքում փոփոխություններ և լրա​ցումներ կատարելու մասին» ՀՀ օրենքի նախագծով առաջարկվում է. 

ա. որպես առաջին քայլ ՀՀ կառավարության կողմից ՀՀ Ազգային ժողով ներկայացվող տվյալ տարվա պետական բյուջեի նախագծի բաղկացուցիչ մաս հանդիսացող ՀՀ կա​ռա​վա​րու​թյան բյուջետային ուղերձը լրացնել կառուցվածքային նոր մասով` տվյալ տարվա պե​տա​կան բյուջեի մասին օրենքի նախագծով նախատեսված բյուջետային ելքերը ծրագրային ձևա​​չափով ներկայացնող փաստաթղթով և 

բ. «Հայաստանի Հանրապետության բյուջետային համակարգի մասին» ՀՀ օրենքը լրաց​նել նոր 6.1 գլխով, որում տրվում են ՀՀ կառավարության բյուջետային ուղերձի վե​րո​հիշ​յալ նոր մասում բյուջետային ելքերի ներկայացման ծրագրային ձևաչափի հիմքում դրվող դրույթները: Մասնավորապես, այդ նոր գլխով առաջարկվում է սահմանել. 

(i) պետական բյուջեի մասին օրենքի նախագծով նախատեսված բյուջետային ելքերը ծրագ​րային ձևաչափով ներկայացնող փաստաթղթի կառուցվածքը, 

(ii) ծրագրերի իրագործման քաղաքականության միջոցառումների տեսակները, բյու​ջե​տա​յին ելքերի և ծախսերի ըստ ծրագրերի քաղաքականության միջոցառումների դասա​կար​գումը, 

(iii) որ տվյալ տարվա պետական բյուջեի մասին օրենքով նախատեսված բյուջետային ել​քերը ծրագրային ձևաչափով ներկայացնող փաստաթուղթը հաստատում և հրապարակում է ՀՀ կառավարությունը` նույն տարվա պետական բյուջեի կատարման համամասնությունների սահ​մանման համար օրենքով նշված նույն ժամանակահատվածներում, ինչպես նաև այն, որ պետական բյուջեի կատարման տարեկան հաշվետվությունը ներառում է տեղեկություններ հաշվետու բյուջետային տարվա պետական բյուջեի մասին օրենքով նախատեսված բյու​ջե​տա​յին ելքերը ծրագրային ձևաչափով ներկայացնող փաստաթղթով նախատեսված արդ​յունք​ների կատարման վերաբերյալ: 

Դրա հետ մեկտեղ, նախագծով սահմանվում են ծրագրային բյուջետավորման գործըն​թա​ցում կիրառվող մի շարք հասկացություններ (ծրագիր, ծրագրի քաղաքականության մի​ջոցառում, վերջնական արդյունքներ, տրանսֆերտներ): 

4.2) արտաբյուջետային հաշիվների բացման բնագա​վա​ռում պարզություն մտցնելու, հաշիվների միջոցների շրջանառության և արտացոլման հարցերն օրենքով հստակորեն կար​​​​գավորելու նպատակով նախագծերի փաթեթով առաջարկվում է` բյուջետային գոր​ծառ​նութ​յունների (բյուջեի կատարման) հետ ուղղակի առնչություն ունեցող արտաբյուջետային հա​շիվների հա​մա​պա​տաս​խան մուտքերի և ելքերի բյուջեներում արտացոլման պահանջն ամ​րագրել «Հա​յաս​տա​նի Հանրապետության բյուջետային համակարգի մասին» ՀՀ օրեն​քով` վերջինումս «ար​տա​բյու​ջետային հաշիվներ» հասկացությունը, ինչպես նաև արտա​բյու​ջե​տային հա​շիվ​նե​րի և բյու​ջեների միջև ուղղակի կապը հաստատող դրույթներ սահմանելու ճա​նապարհով: Այդ նպա​տակով առաջարկվում է օրենքով սահմանել ինչ նպատակների հա​մար են նա​խա​տես​վում և բացվում արտաբյուջետային հաշիվները և, մասնավորապես, ամ​րագրել, որ արտաբյուջետային հաշիվները նախատեսվում են նաև առանձին դեպքերում նպա​տակային բյուջետային մուտքերի և դրանց հաշվին կատարվող ելքերի կատարման և առանձնացված հաշվառման համար: Ընդ որում, առաջարկվում է օրեն​քով ամրագրել, որ նպա​​տա​կա​յին բյուջետային մուտքերը և դրանց հաշվին կատարվող ելքերը (ներառյալ նպա​տա​կային բյուջետային ֆոնդերինը)` դաս​վում են բյուջետային մուտ​քե​րին և ելքերին, ինչպես նաև սահ​մանել, որ 

(i) այդ մուտքերը և ելքերը տարվա ընթացքում ենթակա են ներառման բյուջե, իսկ այդ մի​ջոցների շրջանառությունը և բյուջեների կատարման հաշվետվություններում արտա​ցո​լումն իրականացվում է օրենսդրությամբ սահմանված կարգով, նկատի ունենալով այն հան​գա​մանքը, որ շատ են դեպքերը, երբ նպատակային բյուջետային մուտքերի և դրանց հաշ​վին կատարվող ելքերի առանձնացված հաշվառման համար արտաբյուջետային հաշիվները բաց​վում են բյուջետային տարվա ընթացքում և այդ իսկ պատճառով դրանց մուտքերը և ել​քե​րը հաստատված բյուջեով նախատեսված չեն լինում: Ընդ որում, պետական և հա​մայն​քա​յին հիմնարկների համար նման նպատակով բացված արտաբյուջետային հաշիվների մուտ​քե​րը և ելքերը պետական կամ համայնքի բյուջեում ներառվում են` համապատասխանաբար կա​ռավարության կամ համայնքի ավագանու որոշմամբ (իսկ համայնքի արտաբյուջետային հաշ​վի մուտքերը նվիրաբերված գումարների հաշվին ձևավորվելու դեպքում` համայնքի ղե​կա​վա​րի որոշմամբ), 

 (ii) պետական լիազորված մարմնի համաձայնությամբ և համայնքի ավագանու որոշ​մամբ գանձապետարանի արտաբյուջետային միջոցների հաշիվներում կամ որևէ բանկում համայնքին ֆիզիկական կամ իրավաբանական անձանց կողմից տրամադրված դրա​մա​կան միջոցներն այդ անձանց պահանջով կարող են տեղադրվել միայն, եթե դրանք կարելի է դա​սա​կարգել որպես համայնքի բյուջեի նպատակային մուտքեր, 

(iii) բյուջեի կատարման հետ ուղղակի առնչություն չունեցող գործառնությունների իրա​կա​նացման նպատակով նախատեսված արտաբյուջետային հաշիվների մուտքերը և ելքերը պե​տական և համայնքների բյուջեներում և դրանց կատարման հաշվետվություններում չեն ար​տացոլվում: 

Որպես վերը նշվածի տրամաբանական շարունակություն, «Գան​​ձապետական համա​կար​գի մասին» ՀՀ օրենքում առաջարկվող փոփոխություններով հստակեցնել գան​ձա​պե​տա​րանի կողմից վարվող գանձապետական միասնական հաշվի ենթահաշվի կազմը, պե​տա​կան համայնքային մարմինների և այլ կազմակերպությունների կողմից տնօրինվող են​թա​հաշիվների տեսակները):

4.3) անցած տարիների արդյունքներով պետական բյուջեի կառավարման ոլորտում կուտակված փորձից և պետական բյուջեի կատարման գործընթացի արդյունավետության բարձ​րաց​ման համար կառավարության իրավասությունները այդ բնագավառում ողջամիտ սահմաններում ընդլայնելու ուղղությամբ ձևավորված իրա​վա​պրակտիկայից ելնելով առա​ջարկվում է` 

ա. վերացնել «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդվածի 2-րդ մասով նախատեսված` պետական բյուջեի կատարման ըն​թաց​քում պետական կառավարման համապատասխան մարմնի ղեկավարի կողմից կառավա​րու​​թյան սահմանած կարգով այդ մարմնի կողմից իրականացվող յուրաքանչյուր ծրագրի գծով տնտեսագիտական դասակարգման հոդվածների միջև հատկացումների ներքին վե​րա​​բաշ​խում​ների չափին վերաբերող սահ​մա​նա​փա​կումը (15%): Այդ կապակցությամբ հարկ է նշել, որ սկսած 2003 թվականից յուրաքանչյուր տար​​վա պետական բյուջեի մասին օրենքով կա​ռա​վարությանը թույլ է տրվել բյուջետային տար​​​վա ընթացքում, պահպանելով բյուջեում ներ​կայացված յուրաքանչյուր ծախսային ծրագ​րի գծով սահմանված հատկացումների ընդ​հա​նուր գումարը, փոփոխել վերջինիս բաշ​խումն ըստ բյուջետային ծախսերի տնտե​սա​գի​տա​​կան դասակարգմամբ սահմանված հոդ​ված​ների` առանց սահմանափակումների: Բացի այդ, հարկ է նշել նաև, որ «Հայաստանի Հանրապետության բյուջետային համակարգի մա​սին» Հայաստանի Հանրապետության օրենքում փոփոխություններ և լրացումներ կատա​րե​լու մասին» ՀՀ օրենքի նախագծի ներ​կայացմամբ քայլ է արվում պետական բյուջեի նա​խագ​ծի քննարկման, պետական բյուջեի կատարման և վերջինիս վերահսկման գործըն​թա​ցում շեշտը ծախսերի հոդվածային բաշխվածությունից դրանց կա​տար​մամբ պայ​մա​նա​վոր​ված արդ​յունքների վրա աստիճանաբար տեղափոխելու ուղղությամբ: Առա​ջարկ​վող քայլը հնա​րավորություն կընձեռի ծրագրերի կատարման բնա​գա​վա​ռում դրանց կատարողների գոր​ծողությունների արդյունավետության բարձրացման համար արդեն իսկ տարիներ շա​րու​նակ պետական բյուջեի մասին օրենքով նախատեսվող ազատության մակարդակն ամ​րագ​րել ինստիտուցիալ ձևով: 

բ. թույլատրել կառավարությանը, անհրաժեշտության դեպքում, չգերազանցելով տվյալ տար​վա պետական բյուջեի մասին օրենքով պետական բյուջեի դեֆիցիտի հաստատված գու​մարը, վերաբաշխել պետական բյուջեի դեֆիցիտի ֆինանսավորման առանձին աղբ​յուր​նե​րի, ինչպես նաև վերջիններիս առանձին տարրերի միջև դրանց գծով տվյալ տարվա հա​մար նախատեսված հատկացումները, և (կամ) տվյալ տարվա պետական բյուջեի դեֆիցիտի ֆինանսավորման աղբյուրների կազմում կատարել դրանց ընդհանուր զուտ գումարի ավե​լաց​մանը չհանգեցնող այլ հավասարակշռված փոփոխություններ և (կամ) լրացումներ, նկա​տի ունենալով, որ նշվածն արդեն իսկ թույլ է տրվել կառավարությանը սկսած 2006 թվա​կա​նից, յուրաքանչյուր տարվա պետական բյուջեի մասին օրենքով: Նշվածը հնարավորություն է տվել կառավարությանը, անհրաժեշտության դեպքում, օպե​րա​տիվ կարգով արձագանքել դեֆիցիտի ֆինանսավորման բնագավառում առաջացող խնդիր​նե​րին` դրանով իսկ թույլ չտա​լով պետական բյուջեով նախատեսված բյուջետային ելքերի ֆի​նանսավորման խա​թար​մանը. 

գ. սահմանել, որ պետական բյուջեում փոփոխությունները և լրացումները (մաս​նա​վո​րա​պես պետական բյուջեի եկամուտների, ծախսերի և դեֆիցիտի գումարների փոփո​խութ​յուն​ները) կարող են կատարվել ոչ միայն օրենքով, այն նաև կառավարության կողմից` տվյալ տարվա պետական բյուջեի մասին օրենքով սահմանված առանձին դեպքերում կառա​վա​րու​թ​յանը տրված լիազորությունների սահմաններում, քանի որ, սկսած 2006 թվականից, յու​րա​քանչյուր տար​վա պետական բյուջեի մասին օրենքով կառավարությանն արդեն թույլ է տրվել պետական բյուջեն հաստատելուց հետո վավերացված կամ հաստատված և այդ պատճառով պե​տա​կան բյուջեում չնախատեսված վարկային և դրամաշնորհային ծրագրերի, ինչպես նաև արտաբյուջետային հաշիվների գծով մուտ​քերի և ել​քե​րի գումարները ներառել տվյալ տար​վա պետական բյուջեում` այդ գումարների չափով փո​փո​խելով հաստատված պետա​կան բյուջեի եկամուտների, ծախսերի և դեֆիցիտի գումարները: 

4.4) «Հայաստանի Հանրապետության բյուջետային համակարգի մասին» ՀՀ օրենքի առանձին դրույթները ներկայումս գործող հարկային օրենսդրությանը համաձայնեցնելու նպա​տակով առաջարկվում է` 

ա. «Պարզեցված հարկի մասին» և «Ընդերքն օգտակար հանածոների շահագործման նպա​տակով ուսումնասիրության և արդյուհանման համար տրամադրելու (կոնցեսիայի) մա​սին» ՀՀ օրենքները համապատասխանաբար 2009 թվականի հունվարի 1-ից և 2012 թվա​​կա​նի հունվարի 1-ից ուժը կորցրած ճանաչվելու և «Ընդերքի մասին» ՀՀ օրենսգիրքը, «Բնա​պահ​պանական և բնօգտագործման վճարների մասին» ՀՀ օրենքի 5-րդ հոդվածում  2011 թվա​կանի նոյեմբերի 28-ին կատարված փոփոխությունը 2012 թվականի հունվարի 1-ից և «Ար​տոնագրային վճարների մասին» ՀՀ օրենքը 2010 թվականի հունվարի 30-ից ուժի մեջ  մտնելու հանգամանքով պայմանավորված «Հայաստանի Հանրապետության բյու​ջե​տա​յին համակարգի մասին» ՀՀ օրենքի 17-րդ հոդվածով սահմանվող պետական բյուջեի հար​կա​յին եկամուտների աղբյուրների
- կազմից հանել պարզեցված հարկը, ուսում​նա​սի​րու​թ​յան կամ հանք​արդյունահանման լի​ցեն​զառուի, ինչպես նաև ուսումնասիրության կամ հանք​արդ​յու​նա​հան​ման հատուկ լի​ցեն​զա​ռուի կողմից վճարվող կոնցեսիոն վճարը, մետա​ղա​կան օգտակար հանածոների արդ​յու​նա​հա​նումից վճար​վող ռոյալթիները (ռոյալթիները հան​դի​սա​նում են հար​կային եկամուտների աղբ​յուրների կազմում արդեն իսկ ներկայացված բնօգ​տա​գործման վճա​րի տե​սակ և հետևա​​բար հար​կա​յին եկամուտների կազմում դրանք առան​ձնացված ներ​կա​յացնելու ան​հրա​​ժեշտություն չկա), 

- կազմում լրացնել արտո​նա​գրա​յին վճարները, 

բ. «Բենզինի և դիզվառելիքի համար հաստատագրված վճարների մասին» ՀՀ օրենքը 2011 թվականի հունվարի 1-ից ուժը կորցնելու հանգամանքով պայմանավորված ուժը կորց​րած ճա​նաչել նաև «Հայաստանի Հանրապետության բյուջետային համակարգի մասին» ՀՀ օրեն​քի 18-րդ հոդվածի 3-րդ մասը, որում հղում է կատարվում ներմուծվող բենզինի և դիզ​վա​ռելիքի գծով հաստատագրված վճարների վրա: 

4.5) «Հայաստանի Հանրապետության բյուջետային համակարգի մասին» ՀՀ օրենքում սահմանված որոշ գործընթացներ գործող իրավապրակտիկային համապատասխանեցնելու, առանձին հասկացությունները հստակեցնելու կամ նոր սահմանումներ տալու նպա​տա​կով առաջարկվում է` 

ա. «Հայաստանի Հանրապետության բյուջե​տա​յին հա​մակարգի մասին» ՀՀ օրենքով սահ​մանել տվյալ օրենքում և այլ իրավական փաստաթղթերում կիրառվող սակայն բյու​​ջե​տա​յին օրենս​դրության մեջ չսահմանված «նպատակային բյուջետային մուտքեր», «նպա​տա​կային բյու​ջետային ֆոնդեր», «արտաբյուջետային հաշիվներ», «բյուջետային հատ​կա​ցում​նե​րի գլխա​վոր կարգադրիչ», «բյուջեն հաստատող իրավական ակտ», «փոխառու մի​ջոց​ներ», «ոչ ֆի​նան​սական ակտիվներ» և «ֆինանսական ակտիվներ» հասկացությունները, ինչպես նաև գործող բյուջետային դա​​սա​կարգմանը և վերը նշված նոր մտցվող սահմանումներին դրանց համապատաս​խա​նեց​​ման անհրաժեշտությամբ պայմանավորված հստակեցնել «Բյու​​​ջետային մուտքեր», «բյուջետային ելքեր», «բյուջետային եկա​մուտ​ներ», «բյու​ջե​տա​յին ծախսեր» և «բյուջետային հատկացումներ» հասկացությունների օրեն​քով արդեն իսկ տրված սահմանումները, 

բ. համապատասխանեցնել իրողությանը «Հայաստանի Հանրապետության բյուջետա​յին համակարգի մասին» ՀՀ օրենքի 16-րդ հոդվածի 2-րդ մասի «ա» կետով սահմանված այն դրույ​թը, համաձայն որի Կառավարության բյուջետային ուղերձը, անհրաժեշտության դեպ​քում, ներառում է առաջիկա տարվա պետական բյուջեի կատարումն ապահովող օրենքների նախագծերը: Վերը նշված օրենքների նախագծերը, բյուջետային ուղերձի կառուցվածքային մաս հանդես գալու դեպքում, չեն կարող քվեարկության դրվել Ազգային ժողովում, քանի որ բյուջետային ուղերձը չի դրվում քվեարկության և հետևաբար դրանք պետք է ներկայացվեն առանձին: Այդ կապակցությամբ առաջարկվում է օրենքից հանել վերը նշված դրույթը` միա​ժամանակ օրենքով սահմանելով, որ եթե պետական բյուջեի նախագծով նախատեսվում է տվյալ բյուջեի կատարումն ապահովող օրենքների ընդունում, ապա կառավարությունը ապա​հովում է այդ օրենքների նախագծերի ներկայացումը Ազգային ժողով` պետական բյու​ջեի նախագծի հետ միասին կամ մինչև պետական բյուջեի նախագծի ներկայացումը. 

գ. «Հայաստանի Հանրապետության բյուջետային համակարգի մասին» ՀՀ օրենքի 29-րդ հոդվածի 1-ին մասով և 19-րդ հոդվածի 1-ին մասով սահմանված դրույթները համանման դարձնելու նպատակով սահմանել, որ ՀՀ կառավարության պահուստային ֆոնդի միջոցները կարող են օգտագործվել ոչ միայն տվյալ տարվա պետական բյուջեով չկանխատեսված ել​քե​րի ֆինանսավորման այլ նաև նախատեսված ելքերի լրացուցիչ ֆինանսավորման համար («Հայաստանի Հանրապետության բյուջե​տա​յին հա​մա​կարգի մասին» ՀՀ օրենքի 29-րդ հոդ​վա​ծի 1-ին մասով սահմանված է, որ համայնքի բյուջեի պա​հուստային ֆոնդը կարող է օգտագործվել տվյալ տարվա բյուջեով չկանխատեսված ել​քե​րի կամ նախատեսված ելքերի լրացուցիչ ֆինանսավորման համար, սակայն պետական բյու​ջեի դեպքում պահուստային ֆոն​դի օգտագործման ուղղությունները սահմանափակվում են միայն տվյալ տարվա բյու​ջե​ով չկանխատեսված ելքերի ֆինանսավորմամբ):

Նախագծերի փաթեթի հիմնական նպատակի իրագործման վերը նշված ձևրը հնարավոր է ապահովել միայն գործող օրենսդրության բարելավման եղանակով և դրա փոխարեն նպա​տա​կի իրագործումն որևէ այլընտրանքային ձևով (օրինակ` հան​րային իրազեկում, գործող օրենսդրության կիրարկման արդյունավետության բարձ​րացում, իրավական ակտերի կա​սե​ցում, ֆինանսավորման ավե​լա​ցում կամ «ոչինչ չանել») տվյալ դեպքում կիրառելի չէ:

5) Նախագծերի փաթեթի մշակման գործընթացում ներգրավված ինստիտուտները և անձիք 
Նախագծերի փաթեթի նախագծմանը ներգրավված է եղել ՀՀ ֆինանսների նախա​րա​րությունը: 

6) Ակնկալվող արդյունքը 
Բյուջեների կազմման և կատարման գործընթացների կատարելագործմանը և արդ​յու​նա​վետության բարձրացմանը նպաստող բարելավված իրավական դաշտի առկայություն: 

7) Այլ իրավական ակտերում փոփոխությունների և/կամ լրացումների ան​հրա​ժեշ​տությունը. 
ՀՀ Ազգային Ժողովում օրենքների նախագծերի փաթեթների ընդունումից հետո այլ իրա​​​վական ակտերում փոփոխություններ և/կամ լրացումներ կատարելու անհրաժեշ​տութ​յուն չկա: 

8) Հանրային քննարկում 

Նախագծերի փաթեթը սահմանված կարգով դրվել է հանրային քննարկման, սակայն փաթեթի վերաբերյալ առաջարկություններ և դիտողություններ չեն ստացվել:
ՏԵՂԵԿԱՆՔ 

«Հայաստանի Հանրապետության բյուջետային համակարգի մասին» Հա​յաս​​տանի Հանրապետության օրենքում փոփոխություններ և լրացումներ կա​տարելու մասին» և «Գանձապետական համակարգի մասին» Հա​յաս​տա​նի Հանրապետության օրենքում փոփոխություններ և լրացումներ կատա​րե​լու մասին» ՀՀ օրենքների փաթեթի ընդունման կապակցությամբ այլ օրենք​-

ների ընդունման անհրաժեշտության բացակայության մասին
«Հայաստանի Հանրապետության բյուջետային համակարգի մասին» Հայաստանի Հան​րա​պե​տության օրենքում փոփոխություններ և լրացումներ կատարելու մասին» և «Գանձապետական հա​մակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների ընդունման կապակցությամբ այլ օրենքների ընդունման անհրաժեշտությունը բացակայում է:

ԵԶՐԱԿԱՑՈՒԹՅՈՒՆ

«Հայաստանի Հանրապետության բյուջետային համակարգի մասին» Հա​յա​ստանի Հանրապետության օրենքում փոփոխություններ և լրա​ցում​ներ կա​տարելու մասին» և «Գանձապետական համակարգի մա​սին» Հա​յաս​տա​նի Հանրապետության օրենքում փոփոխություններ և լրա​ցումներ կատա​րե​լու մասին» ՀՀ օրենքների փաթեթի ընդունման կա​պակցությամբ պե​տա​​​կան    բյուջեում  ծախսերի   ավելացման  կամ  եկա​մուտների   նվազեցման

մասին

«Հայաստանի Հանրապետության բյուջետային համակարգի մասին» Հայաստանի Հան​րա​պե​տության օրենքում փոփոխություններ և լրացումներ կատարելու մասին» և «Գանձապետական հա​մակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների փաթեթի ընդունումը չի հանգեցնում բյուջեում ծախսերի ավելացման կամ եկամուտների նվազեցման: 

ԵԶՐԱԿԱՑՈՒԹՅՈՒՆ
«Հայաստանի Հանրապետության բյուջետային համակարգի մասին» Հա​յաս​տանի Հանրապետության օրենքում  փոփոխություններ և լրացումներ կա​տարելու մասին» և «Գանձապետական համակարգի մասին» Հա​յաս​տա​նի Հանրապետության օրենքում  փոփոխություններ և լրացումներ կա​տա​րե​լու մասին»  Հայաստանի Հանրապետության օրենքների նախագծերի փա​թե​թի  բյուջետային  բնագավառում կարգավորման ազդեցության գնա​հատ​-

ման վերաբերյալ

«Հայաստանի Հանրապետության բյուջետային համակարգի մասին» Հայաստանի Հան​րա​​պե​տու​թյան օրենքում փոփոխություններ և լրացումներ կատարելու մասին» և «Գանձա​պե​տա​​կան հա​մա​կարգի մասին» Հայաստանի Հանրապետության օրենքում  փոփոխություններ և լրա​​ցումներ կա​տա​րելու մասին» Հայաստանի Հանրապետության օրենքների նախագծերի փա​թե​​թի ընդունումը կամ չընդունումը բյուջետային եկամուտների և ծախսերի փոփոխության չի հան​գեց​նում: Թեև վերը նշված նախագծերի փաթեթը չի նախատեսում բյուջետավորման բնա​գավառում ՀՀ կառա​վա​րու​թ​յան կողմից արդեն իսկ իրականացվող բյուջետային բարեփո​խում​ների քաղա​քա​կա​նու​թյան սկզբուն​քա​յին փոփոխություններ, փաթեթի ընդունումը իրավական հիմքեր կստեղ​ծի այդ քա​ղա​քա​կա​նու​թ​յան խորացման և զարգացման համար: 

Եզրակացություն
«Հայաստանի Հանրապետութ​յան բյու​ջե​տա​յին համակարգի մասին» Հա​յաս​տա​նի Հանրա​պե​տու​​թյան օրենքում փոփոխութ​յուն​​ներ և լրա​ցում​ներ կա​տարելու մասին» և «Գանձապետական հա​մա​կարգի մասին» Հայաս​տա​​նի Հան​րա​պե​տու​թյան օրենքում փոփոխություններ և լրացումներ կա​տա​րե​​լու  մասին» ՀՀ օրենք​ների նա​խագ​ծե​րի` սոցիալական պաշտպանության 
ոլորտում կարգավորման ազդեցության գնահատման
«Հայաստանի Հանրապետութ​յան բյու​ջե​տա​յին համակարգի մասին» Հայաստանի Հան​րա​​պե​տու​​թյան օրենքում փոփոխութ​յուն​​ներ և լրա​ցում​ներ կատարելու մասին» և «Գան​ձա​պե​տա​կան հա​մա​կարգի մասին» Հայաս​տա​​նի Հան​րա​պե​տու​թյան օրենքում փոփոխություններ և լրացումներ կա​տա​րե​լու մասին» ՀՀ օրենք​ների նա​խագ​ծե​րի (այսուհետ` Նախագծեր)` կար​գա​վորման ազդեցության գնահատման եզրակացությունը կազմվել է` հիմք ընդունելով <Իրա​վա​կան ակտերի մասին> Հայաստանի Հանրապետության օրենքի 271  և 28-րդ հոդվածների պա​հանջները: Նախագծերի` սոցիալական պաշտպանության ոլորտում կարգավորման ազ​դե​ցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <Նորմատիվ իրավական ակտերի նախագծերի` սոցիալական պաշ​տպանության ոլորտում կարգավորման ազդեցության գնահատման իրականացման կար​գը հաստատելու մասին> N 18-Ն որոշման համաձայն:


1.Սոցիալական պաշտպանության ոլորտում Նախագծերն ունեն չեզոք ազդեցություն: 


2. Նախագծերը խմբագրական փոփոխությունների կարիք չունեն: 

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 
ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Հայաստանի Հանրա​պե​տու​թ​յան բյու​ջե​տա​յին համակարգի մասին» Հա​​յաս​տանի Հանրա​պե​տու​​թյան օրենքում փո​​փո​խութ​յուն​ներ և լրա​ցումներ կա​տարելու մասին» և «Գանձապետական հա​մա​կարգի մա​​սին» Հայաս​տա​​նի  Հան​րա​պե​տու​թյան  օրենքում  փոփոխություններ և լրացումներ կա​​տա​-

րե​​լու մասին» ՀՀ օրենք​ների նա​խագ​ծե​րի ընդունման դեպքում
«Հայաստանի Հանրա​պե​տու​թ​յան բյու​ջե​տա​յին համակարգի մասին» Հայաստանի Հանրա​պե​տու​​թյան օրենքում փո​​փո​խութ​յուն​ներ և լրա​ցում​ներ կատարելու մասին» և «Գանձապետական հա​մա​կարգի մա​​սին» Հայաս​տա​​նի Հան​րա​պե​տու​թյան օրենքում փոփոխություններ և լրացումներ կա​տա​րե​լու մասին» ՀՀ օրենք​ների նա​խագ​ծե​րի ընդունումը առողջապահության բնագավառի վրա ազդեցություն չի ունենա:  
եզրակացություն
«Հայաստանի Հանրապետության բյուջետային համակարգի մասին» Հա​յաս​տանի Հանրապետության օրենքում փոփոխություններ և լրացումներ կա​տարելու մասին» և «Գանձապետական համակարգի մասին» Հայաս​տա​նի Հանրապետության օրենքում փոփոխություններ և լրացումներ կատա​րե​լու մասին» ՀՀ օրենքների նախագծերի տնտեսական, այդ թվում` փոքր և մի​ջին  ձեռնարկատիրության բնագավառում կարգավորման  ազդեցության
գնահատման
«Հայաստանի Հանրապետության բյուջետային համակարգի մասին» Հայաստանի Հան​րապետության օրենքում փոփոխություններ և լրացումներ կատարելու մասին» և «Գան​ձա​պետական համակարգի մասին» Հայաստանի Հանրապետության օրենքում փո​փո​խու​թյուն​ներ և լրացումներ կատարելու մասին» ՀՀ օրենքների նախագծերի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնա​հատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ վերոնշյալ օրենքների նա​խա​գծե​րի ընդունման դեպքում, դրա կիրարկման արդյունքում տնտեսական, այդ թվում` փոքր և մի​ջին ձեռնարկատիրության բնագավառում զգալի ազդեցություն չի նախատեսվում` հաշվի առնելով հետևյալ հանգամանքները.

1. Կարգավորման ենթակա հարաբերությունները հետևանքներ չեն առաջացնում տնտեսական աճի և ներդրումների ներգրավման վրա:

2. Կարգավորման ենթակա հարաբերությունները չեն ազդում «Գործարարությամբ զբաղվելը» համաթվի բաղադրիչների վրա:

3. ՓՄՁ զարգացման ինդեքսի հաշվարկման հիմքում ընկած ցուցանիշների ցանկը չի ներառում խնդրո առարկա փաստաթղթերի հետ կապված ցուցանիշները:

Հաշվի առնելով վերոնշյալը` կարգավորման ազդեցության գնահատման աշխա​տանք​նե​րը դադարեցվել են` արձանագրելով զգալի ազդեցություն չհայտնաբերելու եզրա​կա​ցու​թյուն:

ԵԶՐԱԿԱՑՈՒԹՅՈՒՆ

«Հայաստանի Հանրապետութ​յան բյու​ջե​տա​յին համակարգի մասին» Հա​յաս​​​տա​նի Հանրա​պե​տու​​թյան օրենքում փոփոխութ​յուն​ներ և լրա​ցում​ներ կա​​տա​րե​լու մա​սին» և «Գան​ձապետական հա​մա​կարգի մասին» Հայաս​տա​​նի Հան​րա​պե​տու​թյան օրեն​​քում փոփո​խու​թ​յուններ և լրացումներ կա​տա​րե​լու  մասին» ՀՀ օրենք​ների նա​խագ​ծե​րի մրցակցության բնագավառում կար-

​գա​վորման ազդեցության գնահատման

«Հայաստանի Հանրապետութ​յան բյու​ջե​տա​յին համակարգի մասին» Հա​յաս​​տա​նի Հանրա​պե​տու​​թյան օրենքում փոփոխութ​յուն​ներ և լրա​ցում​ներ կա​տա​րե​լու մա​սին» և «Գան​ձապետական հա​մա​կարգի մասին» Հայաս​տա​​նի Հան​րա​պե​տու​թյան օրեն​​քում փոփո​խու​թյուններ և լրացումներ կա​տա​րե​լու մասին» ՀՀ օրենք​ների նա​խագ​ծե​րի (այսուհետ` Նախագծեր) մրցակցության բնագավառում ազդեցության գնահատման գործընթացի նախնական փուլում պարզվել է`

Նախագծերով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

«Հայաստանի Հանրապետութ​յան բյու​ջե​տա​յին համակարգի մասին» Հա​յաս​​տա​նի Հանրա​պե​տու​​թյան օրենքում փոփո​խու​թ​​յուն​ներ և լրա​​ցում​ներ կա​տա​րե​լու մասին» և «Գանձապետական հա​մա​կարգի մասին» Հա​յաս​​տա​​նի Հան​րա​​պե​​​տու​թյան օրենքում փոփոխություններ և լրացումներ կա​տա​րե​լու մասին»  ՀՀ օրենք​ների  նախագծերի փաթեթի բնապահպանության բնա​​գա​վառում  կարգա​վոր​ման

1«Հայաստանի Հանրապետութ​յան բյու​ջե​տա​յին համակարգի մասին» Հայաստանի Հան​րա​պե​տու​​թյան օրենքում փոփո​խու​թ​​յուն​ներ և լրա​​ցում​ներ կատարելու մասին» և «Գան​ձա​պետական հա​մա​կարգի մասին» Հա​յաս​​տա​​նի Հան​րա​​պե​տու​թյան օրենքում փո​փո​խու​թյուն​ներ և լրացումներ կա​տա​րե​լու մասին»  ՀՀ օրենքների նախագծերի փաթեթի (այսուհետ` օրենք​ներ) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանում:

         2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:

         3. Օրենքների  նախագծերը  բնապահպանության ոլորտին չեն առնչվում, այդ  ոլորտը կա​նոնակարգող իրավական ակտերով ամրագրված uկզբունքներին և պահանջներին չեն հա​կասում: 
Օրենքների կիրարկման արդյունքում բնապահպանության բնագավառում  կան​խա​տեu​վող  հետևանքների գնահատման և վարվող քաղաքականության համեմատական վիճա​կա​գրական վերլուծություններ կատարելու անհրաժեշտությունը բացակայում է: 

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքում  փոփոխություններ և լրացումներ կատարելու մասին» և «Գանձապետական համակարգի մասին» Հայաստանի Հանրապետության օրենքում  փոփոխություններ և լրացումներ կատարելու մասին»  Հայաստանի Հանրապետության օրենքների նախագծերի վերաբերյալ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքում  փոփոխություններ և լրացումներ կատարելու մասին» և «Գանձապետական համակարգի մասին» Հայաստանի Հանրապետության օրենքում  փոփոխություններ և լրացումներ կատարելու մասին» Հայաստանի Հանրապետության օրենքների նախագծերնն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետի ենթակետերով նախատեսված որևէ կոռուպցիոն գործոն չեն պարունակում:

ՏԵՂԵԿԱՆՔ

գործող օրենքների փոփոխվող հոդվածների մասին

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ Օ Ր Ե Ն Ք Ը
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ 
	Հոդված 9.
	Բյուջեների դրամական մուտքերը և ելքերը


 
1. Բյուջետային եկամուտներն անվերադարձ կարգով օրենսդրությանը համապատասխան պետական և տեղական ինքնակառավարման մարմինների դրամական միջոցներն են: 

Բյուջետային ծախսերը պետության և տեղական ինքնակառավարման խնդիրների և գործառույթների ֆինանսական ապահովմանն ուղղվող դրամական միջոցներն են: 

Բյուջետային մուտքերը ներառում են տվյալ բյուջեի համար օրենքով սահմանված եկամուտները, բյուջեի միջոցների տարեսկզբի ազատ մնացորդը, ոչ ֆինանսական ակտիվների օտարումից, տրամադրված բյուջետային վարկերի և փոխատվությունների վերադարձից ստացվող, ինչպես նաև փոխառու և ներգրավված այլ դրամական միջոցները: 

Բյուջետային ելքերը ներառում են բյուջետային ծախսերը (ընթացիկ և կապիտալ ծախսեր), ինչպես նաև բյուջետային վարկերի ու փոխատվությունների տրամադրումը և ներգրաված փոխառու միջոցների մարումները: 

Բյուջետային հատկացումները բյուջեն հաստատող իրավական ակտով բյուջետային միջոցներ ստացողի գծով նախատեսված բյուջետային միջոցներն են: 

2. Կապիտալ ծախսերը (որոնք բյուջետային դասակարգման մեջ անվանվում են նաև «ոչ ֆինանսական ակտիվների գծով ծախսեր») ներառում են պետական և համայնքային նշանակության ծրագրերի շրջանակներում նախատեսվող այն ծախսերը, որոնք հանգեցնում են հիմնական միջոցների, պետական ռազմավարական կամ համայնքային նշանակության պահուստների ստեղծման նպատակով ապրանքային արժեքների ձեռքբերմանը կամ դրանց արժեքի ավելացմանը: 

Ընթացիկ ծախսերը ներառում են այն ծախսերը, որոնք ընդգրկված չեն կապիտալ ծախսերում:

 
	Հոդված 10.
	Բյուջետային վարկերը և փոխատվությունները


  

1. Բյուջետային վարկերը վերադարձելիության, ժամկետայնության, արժեքավորման ու վճարովիության սկզբունքով պետական բյուջեից համայնքներին և Երևան քաղաքի բյուջեին, իրավաբանական և ֆիզիկական անձանց, ինչպես նաև օտարերկրյա պետություններին և միջազգային կազմակերպություններին դրամական տեսքով տրվող միջոցներն են: 

Սույն օրենքի իմաստով բյուջետային վարկեր են համարվում նաև` 

ա)(«ա» կետն ուժը կորցրել է 24.10.07 ՀՕ-224-Ն)
բ) կառավարության կողմից հաստատված որևէ ծրագրի շրջանակներում մի քանի իրավաբանական անձանց փոխադարձ պարտավորությունների կարգավորման հետևանքով պետական բյուջեի նկատմամբ որևէ իրավաբանական անձի` հարկային չհանդիսացող պարտավորությունները այլ իրավաբանական անձի վրա վերաձևակերպման (պարտքի փոխանցման) գծով գործառնությունը. 

գ) բյուջետային երաշխիքի վճարմամբ ծագող հետադարձ պահանջները. 

դ) վարկառուի կողմից ըստ վարկային պայմանագրի դրամական տեսքով մարվող պետության կողմից ապրանքային տեսքով տրվող վարկերը (դրամական տեսքով մարվող գումարի չափով): 

2. Բյուջետային փոխատվությունները վերադարձելիության, արժեքավորման և ժամկետայնության սկզբունքով առանց վճարովիության սկզբունքի պետական բյուջեից և համայնքների բյուջեներից համայնքներին, ինչպես նաև Երևան քաղաքի բյուջեին առանձին ծրագրերի կամ ծախսերի ֆինանսավորման նպատակով դրամական տեսքով տրվող միջոցներն են: Համայնքներին բյուջետային փոխատվությունները տրվում են վեց ամսից ոչ ավելի տևողությամբ և նշված փոխառուների կողմից ենթակա են վերադարձման նույն բյուջետային տարում: 
(Պարբերությունն ուժը կորցրել է 24.10.07 ՀՕ-224-Ն) 

3. Բյուջետային վարկերի և փոխատվությունների տրամադրման կարգը սահմանում է կառավարությունը` սույն օրենքի պահանջներին համապատասխան:

 
	Հոդված 11.
	Բյուջետային երաշխիքները


 
1. Բյուջետային երաշխավորագիրը պարտավորություն է, որով երաշխավորվում է բյուջետային երաշխավորագիր ստացող անձի նկատմամբ համայնքի, իրավաբանական և ֆիզիկական անձանց, ինչպես նաև օտարերկրյա պետության, միջազգային կազմակերպության (այսուհետ` պրինցիպալներ) պարտքային պարտավորությունների պատշաճ կատարումը` պետական բյուջեի միջոցների հաշվին:
2. Երաշխավորված պարտքային պարտավորությունների չկատարմամբ պայմանավորված գումարները վճարվում են պետական բյուջեով նախատեսված պահուստային ֆոնդի միջոցների հաշվին և արտացոլվում առանձին տողով: 

3. Բյուջետային երաշխավորագիրը (երաշխիքը) կազմվում է առանձին փաստաթղթի ձևով և ստորագրվում է միայն պետական ֆինանսների կառավարման լիազոր պետական մարմնի (այսուհետ` պետական լիազորված մարմին) ղեկավարի կամ նրա ժամանակավոր պաշտոնակատարի կողմից: Այլ գրավոր գործարքներում նախատեսված երաշխավորության (երաշխիքի) մասին դրույթներն իրավական ուժ չունեն, բացառությամբ Հայաստանի Հանրապետության միջազգային պայմանագրերով սահմանված դրույթների:

Բյուջետային երաշխավորագրերի տրամադրման կարգը սահմանում է կառավարությունը` սույն օրենքին համապատասխան: Բյուջետային երաշխավորագրերի (երաշխիքների) տրամադրման դիմաց պետական բյուջեի օգտին կարող է գանձվել վճար:

4. Տվյալ բյուջետային տարում երաշխավորվող պարտավորությունների ընդհանուր գումարը (բացառությամբ Հայաստանի Հանրապետության անունից կնքված միջազգային պայմանագրերով նախատեսված երաշխիքների) չի կարող գերազանցել նախորդ բյուջետային տարվա պետական բյուջեի հարկային եկամուտների 10 տոկոսը: 5. Երաշխիքների վճարմամբ Հայաստանի Հանրապետության մոտ ծագում է հետադարձ պահանջի իրավունք:

	Հոդված 12.
	Բյուջեների դեֆիցիտը (պակասուրդը) և հավելուրդը


 
1. Բյուջետային տարվա համար բյուջեներով նախատեսված ելքերը չեն կարող գերազանցել տվյալ տարվա բյուջեներով նախատեսված հաշվարկային դրամական մուտքերը: 

2. Բյուջեի ծախսերի նկատմամբ եկամուտների գերազանցումը կազմում է բյուջեների հավելուրդը: 

3. Բյուջեների եկամուտների նկատմամբ ծախսերի գերազանցումը կազմում է բյուջեների դեֆիցիտը (պակասուրդը): 

Պետական բյուջեի դեֆիցիտը (պակասուրդը) ֆինանսավորվում է ներքին և արտաքին աղբյուրներից ստացվող փոխառու միջոցների, պետական բյուջեից տրամադրված փոխառու միջոցների վերադարձից ստացվող զուտ միջոցների, ինչպես նաև այդ բյուջեի միջոցների տարեսկզբի ազատ մնացորդի հաշվին: Ընդ որում, իրավաբանական անձանց կանոնադրական կապիտալում պետական մասնակցության, պետական սեփականություն համարվող` հող չհանդիսացող անշարժ գույքի, այդ թվում` անավարտ շինարարության օբյեկտների մասնավորեցումից ստացվող միջոցները պետական բյուջե են ուղղվում 70 տոկոսի չափով` անկախ գույքի տեղաբաշխման վայրից: Մինչև Ազգային ժողովի կողմից հաստատված ծրագրերով պետական գույքի մասնավորեցման գործընթացի ավարտը պետական և համայնքների բյուջեների դեֆիցիտը (պակասուրդը) սույն օրենքին համապատասխան կարող է ֆինանսավորվել նաև նշված ծրագրերում ընդգրկված պետական գույքի, այդ թվում` անավարտ շինարարության օբյեկտների մասնավորեցումից ստացվող միջոցների հաշվին:

(3-րդ պարբերության գործողությունը դադարեցվել է 11.04.03 ՀՕ-541-Ն)
Պետական բյուջեի դեֆիցիտի (պակասուրդի) կամ հավելուրդի չափը սահմանվում է տվյալ տարվա պետական բյուջեի մասին օրենքով, իսկ համայնքի բյուջեի դեֆիցիտի (պակասուրդի) կամ հավելուրդի չափը` համայնքի տվյալ տարվա բյուջեի մասին համայնքի ավագանու որոշմամբ: 

Սույն օրենքով սահմանված կարգով Ազգային ժողով ներկայացվող առաջիկա տարվա պետական բյուջեի մասին օրենքի նախագծում պետական բյուջեի դեֆիցիտը (պակասուրդը) չի կարող գերազանցել կառավարության բյուջետային ուղերձում նշված առաջիկա տարվա համախառն ներքին արդյունքի 7,5 տոկոսը: 

Սույն օրենքով սահմանված կարգով համայնքի ավագանի ներկայացվող համայնքի առաջիկա տարվա բյուջեի մասին համայնքի ավագանու որոշման նախագծում համայնքի բյուջեի` 

ա) վարչական մասի ֆինանսավորման աղբյուրներով ապահովված դեֆիցիտի (պակասուրդի) գումարը չի կարող գերազանցել առաջիկա տարվան նախորդող (եզրափակված) բյուջետային տարում վարչական մասից ֆինանսավորման ենթակա, սակայն չֆինանսավորված ծախսերի գծով առկա պարտավորությունների ֆինանսավորմանն ուղղվող առաջիկա տարվա համայնքի բյուջեի վարչական մասի տարեսկզբի ազատ մնացորդի միջոցների գումարի, ինչպես նաև առաջիկա տարվան նախորդող տարիներին համայնքի բյուջեի վարչական մասից տրամադրված փոխատվությունների միջոցների վերադարձից առաջիկա տարում ստացվելիք և առաջիկա տարվան նախորդող տարիներին ստացված փոխատվության գծով բյուջեի վարչական մասից այդ տարում մարվելիք գումարների տարբերության հանրագումարը.

բ) ֆոնդային մասի դեֆիցիտի (պակասուրդի) ֆինանսավորման նպատակով ներգրավվող փոխառու միջոցների (ներառյալ` համայնքային արժեթղթերի թողարկումից) զուտ (ստացված և մարված փոխառու միջոցների դրական տարբերության չափով) մուտքերի գումարը չի կարող գերազանցել այդ տարվան նախորդող երկրորդ և երրորդ բյուջետային տարիների համայնքի բյուջեի ֆոնդային մասում փաստացի ստացված եկամուտների (առանց պաշտոնական դրամաշնորհների գումարների և համայնքի բյուջեի վարչական մասով նախատեսված պահուստային ֆոնդից ֆոնդային մաս փոխանցված միջոցների) միջին տարեկանի 30 տոկոսը:

	Հոդված 15.
	Բյուջեների կատարումը


 
1. Կատարումը պետական և տեղական ինքնակառավարման մարմինների` համապատասխանաբար պետական և համայնքների բյուջեների մուտքերի ձևավորման և ելքերի իրականացման կանոնակարգված գործունեությունն է: 

2. Բյուջեների կատարումն իրականացվում է միասնական դրամարկղի սկզբունքի հիման վրա, որը նախատեսում է բյուջեների բոլոր մուտքերի մուտքագրումը և ելքերի կատարումը` պետական լիազորված մարմնի միասնական գանձապետական հաշվով: 

3. Բյուջեների կատարման կազմակերպումն իրականացնում է պետական լիազորված մարմինը: 

4. Բյուջեների կատարման կարգը սահմանում է կառավարությունը` սույն օրենքի հիման վրա: Բյուջեների կատարման կարգով սահմանվում են` 

ա) բյուջեների կատարման հիմնական սկզբունքը.

բ) բյուջեների կատարման ապահովման համար անհրաժեշտ փաստաթղթերի ձևերը, փաստաթղթաշրջանառության կարգը, ժամկետները, ծավալները. 

գ) բյուջեների կատարման ժամանակ բյուջետային համակարգի սուբյեկտների պարտականությունները և իրավունքները.

դ) հաստատված բյուջեների հիման վրա եռամսյակային համամասնությունների սահմանման կարգը.

ե) բյուջեների կատարման ժամանակ, սույն օրենքին համապատասխան, սեկվեստորի և ինդեքսացիայի կիրառման և դադարեցման դրույթները, դրանց կիրառման կարգը.

զ) սույն օրենքի 23 և 33 հոդվածներով սահմանված թույլատրելի չափաքանակների շրջանակներում, բյուջեների կատարման ընթացքում դրանցում փոփոխություններ կատարելու կարգը.

է) բյուջեների պահուստային ֆոնդից ֆինանսավորման կարգը.

ը) բյուջեների կատարման գործընթացի այլ դրույթներ:

5. Բյուջեների կատարումն ապահովելու նպատակով պետական լիազորված մարմինը, նրա գանձապետական ստորաբաժանումներն իրականացնում են`

ա) բյուջեների դրամարկղային սպասարկումը.

բ) բյուջեների կատարման ապահովումը` դրանց բյուջեների փաստացի մուտքերին և ելքերի ուղղություններին համապատասխան.
գ) պետական դրամական միջոցների` ներառյալ պետական և համայնքների բյուջեների միջոցները, համախմբումը միասնական գանձապետական հաշվում.

դ) գանձապետական հաշիվներում արտացոլված բյուջեների և բյուջետային հիմնարկների դրամական միջոցների կառավարման ապահովումը.

ե) պետական պարտքի կառավարման ապահովումը.

զ) բյուջետային հաշվառման և հաշվետվության մեթոդական ղեկավարումը.

է) բյուջեների կատարման ապահովման համար օրենքով և այլ իրավական ակտերով սահմանված այլ գործառույթներ: 

6. Բյուջեների մուտքերը կուտակվում են պետական լիազորված մարմնի միասնական գանձապետական հաշվում:

7. Պետական և համայնքային հիմնարկների բյուջետային միջոցների մուտքերը և ելքերն արտացոլվում են պետական լիազորված մարմնի և նրա տեղական գանձապետական ստորաբաժանումների` յուրաքանչյուր այդպիսի սուբյեկտի համար բացված գանձապետական հաշիվներում:

8. Բյուջետային հիմնարկների գանձապետական հաշիվներից գումարների վճարումը կատարում են պետական լիազորված մարմինը և նրա տեղական գանձապետական ստորաբաժանումները` վերջիններիս սպասարկող բանկերի միջոցով: Բյուջետային հիմնարկների գանձապետական հաշիվներում բյուջետային միջոցների առկայության դեպքում վճարումները կատարվում են անվերապահորեն, Հայաստանի Հանրապետության օրենսդրությամբ սահմանված կարգով:

9. Պետական հիմնարկները կարող են գանձապետարանում կամ որևէ բանկում արտաբյուջետային միջոցների հաշիվներ բացել միայն Հայաստանի Հանրապետության կառավարության որոշմամբ: Օրենքով նախատեսված դեպքերում, ինչպես նաև համայնքին հատուկ ծրագրերի իրականացման նպատակով ֆիզիկական կամ իրավաբանական անձանց կողմից նվիրատվության կարգով տրամադրված դրամական միջոցներն այդ անձանց պահանջով, պետական լիազորված մարմնի համաձայնությամբ և համայնքի ավագանու որոշմամբ կարող են տեղադրվել գանձապետարանի արտաբյուջետային միջոցների հաշիվներում կամ որևէ բանկում:

10. Բյուջեների կատարման ընթացքում մուտքերի նվազման դեպքում գործադրվում է ծախսերի սահմանափակման (սեկվեստորի) մեխանիզմը: Սահմանափակումը բյուջետային տարվա տվյալ ժամանակահատվածում բյուջեներով նախատեսված ծախսերի տնտեսագիտական բոլոր հոդվածներով` օրենքով սահմանված կարգով և չափով համամասնական նվազեցումն է, բացառությամբ պետական բյուջեից համայնքների բյուջեներին ֆինանսական համահարթեցման (այսուհետ նաև` համահարթեցում) սկզբունքով տրվող դոտացիաների և օրենքով պաշտպանված այլ ծախսերի:(3-րդ նախադասությունը հանվել է 20.05.05 ՀՕ-102-Ն)
Տվյալ տարվա պետական բյուջեի մասին օրենքով կարող են սահմանվել պետական բյուջեի պաշտպանված ծախսատեսակները: 
11. Բյուջեների միջոցների հաշվին ապրանքներ գնելու, աշխատանքներ կատարելու և ծառայություններ մատուցելու ծախսերի ֆինանսավորումն իրականացվում է պետական գնումների մասին օրենքով սահմանված կարգով:

12. Պետության և համայնքի պարտավորություններ առաջացնող պայմանագրերը (համաձայնագրերը) ենթակա են պարտադիր գրանցման պետական լիազորված մարմնում և ուժի մեջ են մտնում գրանցման պահից: Պետական և տեղական ինքնակառավարման մարմինները պետության, համայնքների անունից պարտավորություններ ստանձնող պայմանագրերը (համաձայնագրերը) կնքում են միայն իրենց իրավասությունների սահմաններում:

13. Դատական ակտերի հիման վրա Հայաստանի Հանրապետության պետական բյուջեից բռնագանձման ենթակա գումարների դիմաց կարող է տրվել մինչև մեկ տարի ժամկետով փոխանցվող մուրհակ, համապատասխան դատարանի վճռի, դատավճռի և որոշման կամ արբիտրաժային տրիբունալի վճռի հիման վրա տրված կատարողական թերթը ներկայացվելուց հետո` քսան օրվա ընթացքում: 

Փոխանցվող մուրհակի օրական տոկոսադրույքի չափը հաշվարկվում է մուրհակի տրամադրման օրվա դրությամբ Հայաստանի Հանրապետության կենտրոնական բանկի կողմից սահմանված վերաֆինանսավորման տոկոսադրույքով, ընդ որում, տոկոսները հաշվարկվում են մուրհակի տրամադրման օրվանից մինչև դրա մարման օրն ընկած ժամանակաշրջանի համար: Փոխանցվող մուրհակի տրամադրման կարգը սահմանում է Հայաստանի Հանրապետության կառավարությունը:

	Հոդված 16.
	Պետական բյուջեի նախագծի կառուցվածքը և բովանդակությունը


 
1. Պետական բյուջեի նախագիծը ներառում է` 

ա) կառավարության բյուջետային ուղերձը. 

բ) պետական բյուջեի մասին օրենքի նախագիծը.

գ) պետական բյուջեի նախագծի վերաբերյալ Հայաստանի Հանրապետության կառավարություն ներկայացված` Հայաստանի Հանրապետության կենտրոնական բանկի պաշտոնական եզրակացությունը:

 2. Կառավարության բյուջետային ուղերձը ներառում է` 

ա) կառավարության զեկույցը բյուջետային տարվա սոցիալ-տնտեսական զարգացման և հարկաբյուջետային քաղաքականության հիմնական ուղղությունների մասին, իսկ անհրաժեշտության դեպքում` նաև այդ բյուջեի կատարումն ապահովող օրենքների նախագծերը, 

բ) պետության սոցիալ-տնտեսական իրավիճակը բնութագրող հիմնական ցուցանիշների կանխատեսումն առաջիկա երեք տարվա համար, 

բ1) պետական բյուջեի նախագծի հիմքում դրված միջնաժամկետ ծախսերի ծրագրի ցուցանիշների վերաբերյալ տեղեկատվությունը, մասնավորապես` 

- բյուջետային եկամուտների, ծախսերի, դեֆիցիտի, համախառն և զուտ պարտքի գծով կառավարության երկարաժամկետ նպատակները և պայմանական (հնարավոր) պարտավորությունները (երաշխիքները). 

- մակրոտնտեսական, գնաճի, եկամուտների, ծախսերի, դեֆիցիտի և պարտքի ցուցանիշների գծով ճշգրտված եռամյա կանխատեսումները. 

- տնտեսության զարգացմանը և այլ հարցերին վերաբերող այն կարևոր ենթադրությունները, որոնց հիման վրա ճշգրտված են կանխատեսումները. 

- միջնաժամկետ ծախսերի ծրագրում շարադրված` կառավարության ռազմավարական գերակայությունները և առաջիկա տարվա բյուջեում արտացոլվելիք կոնկրետ գերակայությունները. 

- ճշգրտված տեղեկատվություն` հիմնական հարկաբյուջետային ռիսկերի և դրանց հավանականության վերաբերյալ (բարձր, միջին, ցածր). 

- միջնաժամկետ ծախսերի ծրագրի հրապարակումից հետո կառավարության քաղաքականության և հարկաբյուջետային նպատակների մեջ տեղի ունեցած էական փոփոխությունների նկարագրությունը և դրանց հիմնավորումը: 

Սույն մասում նշված տեղեկատվությունն անհրաժեշտության դեպքում կարող է ներկայացվել ոչ թե որպես բյուջետային ուղերձի առանձին մաս, այլ ներառվել բյուջետային ուղերձի այլ բաղկացուցիչ մասերում.

գ) պետական բյուջեի մասին օրենքի նախագծի բացատրագիրը: 

3. Բացատրագիրը պետական բյուջեի մասին օրենքի նախագիծը հիմնավորող փաստաթղթերի ամբողջություն է, որը ներառում է` 

ա) պետական բյուջեի մասին օրենքի նախագծով նախատեսված դեֆիցիտի (պակասուրդի) կամ հավելուրդի հիմնավորումը, այդ թվում` դեֆիցիտի (պակասուրդի) ֆինանսավորման նպատակով ներգրավվող վարկերի տոկոսադրույքները և հատկացման ժամկետները, ինչպես նաև այդ ցուցանիշների համեմատական վերլուծությունը պետական բյուջեի մասին օրենքի նախագծով նախատեսված բյուջետային տարվան նախորդող երկրորդ տարվա (այսուհետ սույն հոդվածում, ինչպես նաև սույն օրենքի 31-րդ հոդվածում` նախորդ բյուջետային տարի) և առաջին տարվա (այսուհետ սույն հոդվածում, ինչպես նաև սույն օրենքի 31-րդ հոդվածում` ընթացիկ բյուջետային տարի) հաշվարկային և սպասվելիք համապատասխան ցուցանիշների նկատմամբ. 

բ) պետական բյուջեի մասին օրենքի նախագծով նախատեսված եկամուտների, ծախսերի և դեֆիցիտի (պակասուրդի) կամ հավելուրդի համեմատական վերլուծությունը նախորդ բյուջետային տարվա փաստացի, ընթացիկ բյուջետային տարվա համար հաստատված ցուցանիշների նկատմամբ.

գ) պետական բյուջեի մասին օրենքի նախագծով նախատեսված բյուջետային տարին ընդգրկող հաջորդ եռամսյա ժամանակաշրջանի բյուջետային եկամուտների, ծախսերի և դեֆիցիտի (պակասուրդի) կամ հավելուրդի ամփոփ ցուցանիշների կանխատեսումները. 

դ) պետական բյուջեի մասին օրենքի նախագծով նախատեսված եկամուտների հիմնավորումը` ըստ օրենքով սահմանված հարկային, ոչ հարկային և այլ եկամտատեսակների. 

ե) պետական բյուջեի մասին օրենքի նախագծով առաջարկվող հատկացումների հիմնավորումը` ըստ բյուջետային ծախսերի գործառական և տնտեսագիտական դասակարգման, այդ թվում` բյուջետային տարում տրամադրվող վարկերի և բյուջետային երաշխիքների ծավալներն ու ուղղությունները, բյուջետային ծախսերի հաշվարկները հիմնավորող նորմատիվները (համապատասխան նորմատիվների սահմանված լինելու դեպքում). 

զ) պետական բյուջեից ֆինանսավորվող նպատակային ծրագրերի կատարման համար պահանջվող գումարների և առաջարկվող հատկացումների հիմնավորումը, որը ներառում է ծրագրի`

-իրավական հիմքը.

-բովանդակությունը.

-խնդիրները և նպատակները.

-կատարման փուլերը և ժամկետները.

է) առաջիկա տարվա վերջի դրությամբ Հայաստանի Հանրապետության արտաքին և ներքին պարտքի կառուցվածքը, դրա համեմատական վերլուծությունը` նախորդ բյուջետային տարվա փաստացի և ընթացիկ բյուջետային տարվա հաշվարկային համապատասխան ցուցանիշների հետ. 
ը) կառավարության պահուստային ֆոնդի և պետական պահուստների ձևավորման համար առաջարկվող հատկացումների հիմնավորումը. 

թ) տեղեկություններ սույն օրենքի 21-րդ հոդվածի 10-րդ մասում նշված մարմինների` բյուջետային ֆինանսավորման հայտերով պահանջված և Հայաստանի Հանրապետության կառավարության առաջարկած հատկացումների հետ կապված համաձայնեցումների արդյունքների մասին. 

ժ) տեղեկություններ` Հայաստանի Հանրապետության պետական բյուջեից համայնքների բյուջեներին` օրենքով սահմանված կարգով տրամադրվող հատկացումների մասին. 

ժա) հաջորդ բյուջետային տարում սպասվելիք դրամական և նյութական օգնություններից, նվիրատվություններից և այլ մուտքերից գոյացող միջոցներից կատարվող հատկացումների հիմնավորումը.

ժբ) տեղեկություններ` պետական բյուջեի միջոցների հաշվին պահպանվող բյուջետային հիմնարկների հաստիքների միջին տարեկան ցուցակային ընդհանուր թվաքանակի, աշխատավարձի ֆոնդի մասին, և այդ ցուցանիշների համեմատական վերլուծությունը նախորդ բյուջետային տարվա և ընթացիկ բյուջետային տարվա հաշվարկային համապատասխան ցուցանիշների հետ, ինչպես նաև տեղեկություններ` փաստացի աշխատողների (զբաղեցրած հաստիքների) միջին տարեկան ցուցակային թվաքանակի մասին.
ժբ2) կենտրոնական բանկի խորհրդի որոշմամբ հաստատված առաջիկա բյուջետային տարվա կապիտալ ներդրումների ծրագիրը և ծախսերի նախահաշիվը` համապատասխան հիմնավորումներով, ինչպես նաև վերջինիս վերաբերյալ կառավարության եզրակացությունը.

ժգ) այլ տեղեկություններ, որոնք Հայաստանի Հանրապետության կառավարությունն անհրաժեշտ է համարում պետական բյուջեի մասին օրենքի նախագծի հիմնավորման համար:

4. Պետական բյուջեի մասին օրենքի նախագիծը ներառում է`

ա) պետական բյուջեի եկամուտները և ծախսերը` սույն օրենքով սահմանված դասակարգմամբ (բացառությամբ բյուջետային ծախսերի տարածքային դասակարգման).

բ) պետական բյուջեի դեֆիցիտը (պակասուրդը) կամ հավելուրդը և դեֆիցիտի (պակասուրդի) ֆինանսավորման աղբյուրները կամ հավելուրդի օգտագործման ուղղությունները` սույն օրենքով սահմանված դասակարգմամբ.

բ2) Հայաստանի Հանրապետության կենտրոնական բանկի վարչական ծախսերի նախահաշիվը` օրենքի նախագծի առանձին հավելվածի տեսքով, և կապիտալ ներդրումների առավելագույն սահմանաքանակը.

գ) օրենքով սահմանված այլ դրույթներ և ցուցանիշներ:

5. Յուրաքանչյուր տարվա պետական բյուջեի մաuին oրենքով կենտրոնական բանկին առաջադրվում է գնաճի սահող թիրախ, այն է՝ տարվա ընթացքում որոշումների կայացման համար գնաճի նպատակային մակարդակը և դրանից շեղումների թույլատրելի չափը: Տարվա ընթացքում դրամավարկային քաղաքականության վերաբերյալ որոշումներ կայացնելիս կենտրոնական բանկը առաջնորդվում է որոշման կայացման օրվան հաջորդող 12-ամսյա ժամկետի համար գնաճի նպատակային մակարդակին հասնելու տրամաբանությամբ: 

 
 
	Հոդված 17.
	Պետական բյուջեի եկամուտների աղբյուրները


 
1. Պետական բյուջեի եկամուտների աղբյուրներն են՝ 
ա) հարկային եկամուտները.

բ) պետական տուրքերը. 

գ) պարտադիր սոցիալական ապահովության վճարները.

դ) պաշտոնական դրամաշնորհները.

ե) այլ եկամուտներ:

2. Հարկային եկամուտներ են`

ա) ավելացված արժեքի հարկը.

բ) ակցիզային հարկը.

գ) շահութահարկը.

դ) եկամտահարկը.

ե) գույքահարկը` համայնքի վարչական տարածքից դուրս գտնվող գույքի համար.

զ) հողի հարկը`

համայնքի վարչական տարածքից դուրս գտնվող հողի համար

է) հաստատագրված վճարները.

ը) մաքսային տուրքը.

թ) բնապահպանական և բնօգտագործման վճարներ.

թ1) պարզեցված հարկը.

թ2) ճանապարհային վճարը.

թ3) հանրային ծառայությունների կարգավորման պարտադիր վճարը.

թ4) ռադիոհաճախականության օգտագործման թույլտվության տրամադրման (գործողության ժամկետի երկարաձգման) պարտադիր վճարը.

թ5) մետաղական օգտակար հանածոների արդյունահանումից վճարվող ռոյալթիները.

թ6) ուսումնասիրության կամ հանքարդյունահանման լիցենզառուի, ինչպես նաև ուսումնասիրության և հանքարդյունահանման հատուկ լիցենզառուի կողմից վճարվող կոնցեսիոն վճարը.

ժ) հարկային օրենսդրությունը խախտելու համար գանձվող տուգանքները և տույժերը` բացառությամբ օրենքով համայնքների բյուջեներ մուտքագրվող հարկերի գծով չվճարման համար գանձվող տուգանքների և տույժերի:

21. Պետական տուրքերն են օրենքով սահմանված պետական տուրքի տեսակները, բացառությամբ սույն օրենքի 281-րդ հոդվածով սահմանված` համայնքների բյուջեներին ամրագրված պետական տուրքի տեսակների:

3. Օրենքով սահմանված պարտադիր սոցիալական ապահովության վճարները և պարտադիր սոցիալական ապահովության վճարների բնագավառում օրենսդրությունը խախտելու համար գանձվող տուգանքներն ու տույժերը: 

4. Պաշտոնական դրամաշնորհներն են՝ 

ա) օտարերկրյա պետությունների և միջազգային կազմակերպությունների տրամադրած դրամաշնորհները. 

բ) այլ աղբյուրներից ստացվող պաշտոնական դրամաշնորհները: 

5. Այլ եկամուտներն են՝ 

ա) Հայաստանի Հանրապետության կենտրոնական բանկի ծախսերի և մասհանումների նկատմամբ եկամուտների, ինչպես նաև անշարժ գույքի պետական ռեգիստրի համակարգի ծախսերի նկատմամբ եկամուտների գերազանցումից մուտքերը.

բ) բանկերում և ֆինանսական հաստատություններում պետական բյուջեի ժամանակավոր ազատ միջոցների տեղաբաշխումից և դեպոզիտներից ստացվող տոկոսավճարները, պետական մարմինների կողմից երկրորդային շուկայում արժեթղթերով գործառնություններից ստացվող եկամուտները, իրավաբանական անձանց կապիտալում կատարված ներդրումներից ստացվող շահաբաժինները. 

գ) պետական հիմնարկների հաշվեկշիռներում հաշվառվող գույքի, համայնքների վարչական տարածքներից դուրս գտնվող պետական սեփականություն համարվող հողերի վարձակալության կամ կառուցապատման իրավունքի դիմաց գանձվող վարձավճարները.

դ) պետության կողմից տրված վարկերի օգտագործման դիմաց վճարները (տոկոսները).

ե) պետության սեփականություն համարվող, ինչպես նաև տիրազուրկ, ժառանգության իրավունքով, ֆիզիկական և իրավաբանական անձանցից նվիրատվության կարգով պետությանը որպես սեփականություն (այդ թվում` «սեփականության իրավունքից հրաժարում հօգուտ պետության» մաքսային ռեժիմով) անցած` հիմնական միջոց կամ ոչ նյութական ակտիվ չհանդիսացող գույքի օտարումից եկամուտները.

զ) տիրազուրկ, ժառանգության իրավունքով, ինչպես նաև ֆիզիկական և իրավաբանական անձանցից (բացառությամբ հանրապետության համայնքների, միջազգային կազմակերպությունների և օտարերկրյա պետությունների) նվիրատվության կարգով պետությանը որպես սեփականություն անցած դրամական միջոցները.

է) պետական վիճակախաղերի անցկացումից ստացվող եկամուտները.

ը) իրավախախտումների համար գործադիր և դատական մարմինների կողմից կիրառվող պատժամիջոցներից մուտքերը.

թ) օրենքով սահմանված դեպքերում պետական հիմնարկների կողմից առանց պետական տուրքի գանձման մատուցվող ծառայությունների կամ կատարվող գործողությունների դիմաց ստացվող (գանձվող) վճարները.

ժ) ռադիոհաճախականության օգտագործման վճարը.

ժա) պետության կողմից հանքային իրավունք կրողին հանքավայրի մասին առևտրային արժեք ներկայացնող տեղեկատվության տրամադրման համար վճարվող բոնուսը.

ժբ) օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտները:

 
	Հոդված 17.1 
	Ոչ ֆինանսական ակտիվների օտարումից մուտքերը


 
Պետական բյուջեին ամրագրվող ոչ ֆինանսական ակտիվների օտարումից մուտքերն են`

ա) պետությանը պատկանող հիմնական միջոցների (հիմնական ֆոնդերի) օտարումից մուտքերը (այդ թվում` լուծարված պետական մաuնակցությամբ իրավաբանական անձանց լուծարումից հետո մնացած գույքի օտարումից պետական մաuնակցության չափին համապատաuխան մուտքերը).

բ) բարձրարժեք ակտիվների օտարումից մուտքերը.

գ) պետության պահուuտներում պահվող ապրանքանյութական արժեքների իրացումից մուտքերը.

դ) պետական uեփականություն համարվող չարտադրված ակտիվների` հողի և ոչ նյութական չարտադրված ակտիվների օտարումից մուտքերը:

 
	Հոդված 18.
	Պետական բյուջեի ծախսերի ուղղությունները


 
1. Պետական բյուջեի միջոցով ֆինանսավորվում են պետական նշանակության ծրագրերը և ծախսերը` հետևյալ հիմնական ուղղություններով`

ա) ընդհանուր բնույթի պետական ծառայություններ.

բ) պաշտպանություն.

գ) հասարակական կարգի պահպանություն և անվտանգություն.

դ) կրթություն և գիտություն.

ե) առողջապահություն.

զ) սոցիալական ապահովություն.
է) բնակարանային կոմունալ տնտեսություն.

ը) մշակույթ, սպորտ և կրոն.

թ) վառելիքաէներգետիկ համալիր.

ժ) գյուղատնտեսություն, անտառային տնտեսություն, ջրային տնտեսություն և ձկնաբուծություն. 

ժա) լեռնահանքային արդյունաբերություն և հանքային հանածոներ (բացառությամբ վառելիքի), վերամշակող արդյունաբերություն, շինարարություն և բնապահպանություն. 

ժբ) տրանսպորտ և կապ, ճանապարհային տնտեսություն. 

ժգ) կառավարությանը օրենքով վերապահված իրավասությունների իրականացման այլ ուղղություններ:

2. Պետական բյուջեի ծախսերում կարող են առանձին տողով նախատեսվել պետական լիազորված մարմնի, անշարժ գույքի պետական միասնական կադաստրի համակարգի, հարկային պետական ծառայության և մաքսային պետական մարմնի աշխատակիցների խրախուսման և (կամ) համակարգի զարգացման նպատակային ֆոնդեր, որոնց ձևավորման և օգտագործման կարգը սահմանվում է օրենքով: Ընդ որում, հարկային պետական ծառայության և մաքսային պետական մարմնի խրախուսման և (կամ) համակարգի զարգացման նպատակային ֆոնդերի գումարների օգտագործման` «Հարկային ծառայության մասին» Հայաստանի Հանրապետության օրենքի 28-րդ հոդվածին և Հայաստանի Հանրապետության մաքսային օրենսգրքի 109-րդ հոդվածին համապատասխան և «Մաքսային ծառայության մասին» Հայաստանի Հանրապետության օրենքի 53-րդ հոդվածին համապատասխան ուղղությունները հաստատում է Հայաստանի Հանրապետության կառավարությունը՝ տարեկան ծախսերի նախահաշվի ձևով: Պետական բյուջեում նախատեսման դեպքում պետական լիազորված մարմնի, անշարժ գույքի պետական միասնական կադաստրի համակարգի խրախուսման նպատակային ֆոնդի միջոցները նշանակված են բացառապես պետական լիազորված մարմնի և անշարժ գույքի պետական միասնական կադաստրի համակարգի աշխատակիցների խրախուսման և դրանով պայմանավորված պարտադիր սոցիալական ապահովության վճարների կատարման համար, ընդ որում` խրախուսման միջոցներն օգտագործվում են համապատասխանաբար` պետական լիազորված մարմնի ղեկավարի և անշարժ գույքի պետական միասնական կադաստրի համակարգի ղեկավարի սահմանած կարգով:

3. Ընդհանուր օգտագործման պետական ավտոմոբիլային ճանապարհների ընթացիկ նորոգումը և պահպանումն ապահովելու նպատակով պետական բյուջեի ծախսերում նախատեսվում է համապատասխան գումար, որը հաշվարկվում է` հիմք ընդունելով նախորդ բյուջետային տարում Հայաստանի Հանրապետություն ներմուծվող բենզինի և դիզվառելիքի, ինչպես նաև ավտոտրանսպորտային միջոցների գազալցման (գազալիցքավորման) գործունեության համար հաստատագրված վճարների գծով փաստացի մուտքերի հանրագումարի ոչ պակաս, քան 10 տոկոսը:

4. Բնապահպանական ծրագրերի գծով յուրաքանչյուր տարվա պետական բյուջեով նախատեսվող ծախսերը չեն կարող պակաս լինել, քան այդ տարվան նախորդող երկրորդ բյուջետային տարվա բնապահպանական և բնօգտագործման վճարների գծով փաստացի մուտքերի հանրագումարը:

 
	Հոդված 19.
	Կառավարության պահուստային ֆոնդը


 
1. Պետական բյուջեում նախատեսվում է կառավարության պահուստային ֆոնդ, որը տվյալ տարվա պետական բյուջեում չկանխատեսված, ինչպես նաև բյուջետային երաշխիքների ապահովման ծախսերի ֆինանսավորման աղբյուրն է: Պետական բյուջեի ծախսային մասում` կառավարության պահուստային ֆոնդը ներկայացվում է առանձին հոդվածով: 

2. Կառավարության պահուստային ֆոնդի մեծությունը չի կարող գերազանցել տվյալ տարվա պետական բյուջեի մասին` օրենքով նախատեսված ծախսերի 5 տոկոսը: 

3. Պահուստային ֆոնդից հատկացումները կատարվում են կառավարության որոշումների հիման վրա:

 
	Հոդված 20.
	ՀԱՄԱՅՆՔՆԵՐԻ ԲՅՈՒՋԵՆԵՐԻՆ ՏՐՎՈՂ ՀԱՏԿԱՑՈՒՄՆԵՐԸ


 
1. Համայնքների ներդաշնակ զարգացումն ապահովելու նպատակով պետական բյուջեի ծախսերում նախատեսվում են համայնքների բյուջեներին ֆինանսական համահարթեցման սկզբունքով` համայնքների ընթացիկ ծախսերի ծածկման համար անհատույց և անվերադարձ կարգով տրվող դրամական միջոցներ` ֆինանսական համահարթեցման դոտացիաներ: 

2. Համայնքներին չի կարող պարտադրվել ֆինանսական համահարթեցման սկզբունքով հատկացված ֆինանսական միջոցների ուղղում կոնկրետ ծախսերի իրականացմանը: 

Պետական բյուջեից համայնքներին ֆինանսական համահարթեցման սկզբունքով տվյալ տարում տրամադրվող դոտացիաների ընդհանուր գումարը (ներառյալ` «Տեղական ինքնակառավարման մասին» Հայաստանի Հանրապետության օրենքի 67-րդ հոդվածի համաձայն պետության կողմից համայնքներին տվյալ տարում տրվող փոխհատուցման գումարները) հաշվարկվում է` հիմք ընդունելով տվյալ տարվան նախորդող երկրորդ բյուջետային տարում Հայաստանի Հանրապետության համախմբված բյուջեի փաստացի եկամուտների հանրագումարի ոչ պակաս, քան 4 տոկոսը: 

3. Համայնքների բյուջեներին ֆինանսական համահարթեցման սկզբունքով տրամադրվող դոտացիաների հաշվարկման և հատկացման կարգը սահմանվում է օրենքով: 

4. Պետական բյուջեի ծախսերում կարող են նաև նախատեսվել համայնքների բյուջեներին հատկացվող` 

ա) այլ դոտացիաներ` համայնքի բյուջեի ընթացիկ ծախսերի ֆինանսավորմանն աջակցելու նպատակով որևէ ծախսատեսակի (ծրագրի) իրականացման հետ չկապակցված, անհատույց և անվերադարձ կարգով տրվող դրամական միջոցներ. 

բ) սուբվենցիաներ` համայնքի կողմից իրականացվող առանձին նպատակային ծախսատեսակի (ծրագրի) կատարման համար անհատույց և անվերադարձ կարգով տրվող դրամական միջոցներ: Հայաստանի Հանրապետության կառավարությունն իրավասու է հետ պահանջել համայնքից պետական բյուջեից համայնքին հատկացված սուբվենցիաների ոչ նպատակային ծախսված գումարները: Սուբվենցիաների տրամադրումն իրականացվում է Հայաստանի Հանրապետության կառավարության կողմից սահմանված կարգով:

 
	Հոդված 21.
	Պետական բյուջեի նախագծի կազմումը


 
1. Պետական բյուջեի նախագծի մշակման աշխատանքները կազմակերպում է կառավարությունը` առաջիկա տարվա բյուջետային գործընթացը սկսելու մասին Հայաստանի Հանրապետության վարչապետի որոշման հիման վրա` այդ որոշմամբ և սույն օրենքով նախատեսված ժամկետներում: 

2. Պետական բյուջեի նախագիծը կազմելիս կառավարությունը կամ նրա լիազորած պետական կառավարման մարմինը, «Հայաստանի Հանրապետության կենտրոնական բանկի մասին» օրենքի 31 հոդվածին համապատասխան, խորհրդակցում է կենտրոնական բանկի հետ` պետական բյուջեի նախագծին առնչվող հարցերի, այդ թվում՝ Հայաստանի Հանրապետության կենտրոնական բանկի կողմից գնաճի միջնաժամկետ կանխատեսումների շուրջ: 

21. Պետական բյուջեի նախագծի մշակման գործընթացը բաղկացած է երկու փուլից` 

ա) առաջիկա տարվա պետական բյուջեի նախագծի մշակման համար պատշաճ ծրագրային հիմքեր ստեղծելու նպատակով առաջիկա երեք տարվա` Հայաստանի Հանրապետության պետական միջնաժամկետ ծախսերի ծրագրի մշակում. 

բ) առաջիկա տարվա պետական բյուջեի նախագծի մշակում: 

22. Առաջիկա երեք տարվա` Հայաստանի Հանրապետության պետական միջնաժամկետ ծախսերի ծրագրի (այսուհետ` միջնաժամկետ ծախսերի ծրագիր) մշակման նպատակն է հնարավորություն ստեղծել կառավարության համար կառավարելու պետական հատվածի ֆինանսական ռեսուրսներն իր միջնաժամկետ հարկաբյուջետային նպատակներին և քաղաքականության գերակայություններին համապատասխան: Միջնաժամկետ ծախսերի ծրագիրը ծառայում է հիմք` պետական բյուջեի նախագծի մշակման աշխատանքների համար: 

23. Միջնաժամկետ ծախսերի ծրագրի մշակման փուլն սկսվում է առաջիկա տարվա բյուջետային գործընթացն սկսելու մասին որոշման ընդունման օրը և ավարտվում միջնաժամկետ ծախսերի ծրագրի հրապարակման օրը: Միջնաժամկետ ծախսերի ծրագրի մշակումն իրականացվում է սույն օրենքով և առաջիկա տարվա բյուջետային գործընթացն սկսելու մասին որոշմամբ սահմանված կարգով և ժամկետներում: 

24. Պետական լիազորված մարմինը մշակում և առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված կարգով և ժամկետում պետական մարմիններին է տրամադրում միջնաժամկետ ծախսերի ծրագրի նախագիծը կազմելու մեթոդական ցուցումները: Միջնաժամկետ ծախսերի ծրագրի նախագիծը կազմելու մեթոդական ցուցումներում ներկայացվում են պետական մարմինների կողմից մշակվող ոլորտային միջնաժամկետ ծրագրերի նախագծերին ներկայացվող ընդհանուր պահանջները, այդ նախագծերի ներկայացման կարգը, ինչպես նաև տեղեկություններ` առաջիկա երեք տարում կառավարության հարկաբյուջետային սկզբունքների, կարճաժամկետ և միջնաժամկետ հարկաբյուջետային ցուցանիշների և ռազմավարական ծախսային գերակայությունների վերաբերյալ: 

25. Պետական մարմինները կազմում և պետական լիազորված մարմին են ներկայացնում իրենց ոլորտային միջնաժամկետ ծախսերի ծրագրերը` առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում: 

26. Ոլորտային միջնաժամկետ ծախսերի ծրագիրն ստորագրում է պետական մարմնի ղեկավարը: 

27. Սահմանված ժամկետում ոլորտային միջնաժամկետ ծախսերի ծրագրերի չներկայացման դեպքում դրանք ըստ անհրաժեշտության և հնարավորության կազմում է պետական լիազորված մարմինը: 

28. Իր պարտականությունները կատարելու համար պետական լիազորված մարմինն իրավասու է պետական մարմիններից պահանջել և ստանալ անհրաժեշտ բոլոր տեղեկությունները: 

29. Պետական լիազորված մարմինը մշակում է միջնաժամկետ ծախսերի ծրագրի նախագիծը և առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում ներկայացնում է կառավարություն: 

210. Կառավարությունը քննարկում և մինչև ընթացիկ տարվա հուլիսի 10-ը հաստատում է միջնաժամկետ ծախսերի ծրագիրը: Կառավարությունը հրապարակում, ինչպես նաև Ազգային ժողով է ներկայացնում` ի գիտություն, միջնաժամկետ ծախսերի ծրագիրը մինչև յուրաքանչյուր տարվա հուլիսի 20-ը: 

211. Առաջիկա տարվա պետական բյուջեի նախագծի մշակման փուլն սկսվում է Հայաստանի Հանրապետության կառավարության կողմից Հայաստանի Հանրապետության պետական միջնաժամկետ ծախսերի ծրագրի հաստատման օրը:

3. Պետական լիազորված մարմինն առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում պետական մարմիններ է ուղարկում առաջիկա տարվա բյուջետային ֆինանսավորման հայտերը կազմելու և դրանք ներկայացնելու մեթոդական ցուցումները` դրանց մեջ արտացոլելով առաջիկա տարվա քաղաքականության գերակայությունների, պետական մարմիններին հատկացվելիք ֆինանսավորման կողմնորոշիչ չափաքանակների և նոր ծրագրերի ու միջոցառումների ֆինանսավորման իմաստով առանձին ոլորտներում համեմատաբար առաջնահերթ համարվող պետական մարմինների ցանկը: 

Առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետներում պետական լիազորված մարմինը պետական կառավարման տարածքային մարմինների միջոցով տեղական ինքնակառավարման մարմիններին տրամադրում է վերջիններիս համար պարտադիր բնույթ կրող մեթոդական ցուցումներ` պետության կողմից տեղական ինքնակառավարման մարմիններին պատվիրակված լիազորությունների իրականացման ծախսերի և պետական բյուջեից նպատակային հատկացումներ ստանալու նպատակով ծախսերի հաշվարկման համար սահմանված նորմերի և նորմատիվների, պետական բյուջեից նպատակային հատկացումներ ստանալու նպատակով բյուջետային ֆինանսավորման հայտի կազմման ու ներկայացման կարգի, բյուջետային դասակարգման մանրամասների, ըստ առանձին համայնքների ֆինանսական համահարթեցման դոտացիաների, ինչպես նաև համայնքի բյուջեի եկամուտները նվազեցնող կամ ծախսերն ավելացնող` Հայաստանի Հանրապետության օրենքների կիրարկման արդյունքում համայնքի բյուջեի եկամուտների կորուստների կամ լրացուցիչ ծախսերի պետության կողմից փոխհատուցվող գումարների հաշվարկման համար անհրաժեշտ` տեղական ինքնակառավարման մարմինների կողմից հաշվառվող ելակետային տվյալների, դրանց հաշվարկման և ներկայացման կարգի ու ժամկետների, բյուջետային ծախսերի նախահաշիվների ու համայնքի բյուջեի (նրա բաղկացուցիչ մասերի) միասնական ձևերի մասին, ինչպես նաև խորհրդատվական բնույթ կրող ցուցումներ (ուղեցույցեր): Լիազորված մարմինը` «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքով սահմանված կարգով իրավասու է պարզելու տեղական ինքնակառավարման մարմիններին պետական բյուջեից տրվող հատկացումների հաշվարկման համար այդ մարմինների կողմից լիազորված մարմին ուղղակիորեն կամ անուղղակի` այլ պետական մարմինների միջոցով ներկայացվող տվյալների արժանահավատությունը:

4. Պետական մարմիններն առաջիկա տարվա բյուջետային ֆինանսավորման հայտերը կազմելու և դրանք ներկայացնելու մեթոդական ցուցումների համաձայն կազմված իրենց և համակարգի առաջիկա տարվա բյուջետային ֆինանսավորման հայտերը (որտեղ ցույց է տրվում կապն առաջիկա երեք տարվա պետական միջնաժամկետ ծախսերի ծրագրերի հետ և ընդգծվում են առաջիկա երեք տարվա պետական միջնաժամկետ ծախսերի ծրագրերի նկատմամբ բոլոր զգալի շեղումները) առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում ներկայացնում են պետական լիազորված մարմին:

4.1. Տեղական ինքնակառավարման մարմինները պետական բյուջեից նպատակային հատկացումներ ստանալու նպատակով պետական լիազորված մարմնից ստացված մեթոդական ցուցումներին համապատասխան կազմված առաջիկա տարվա բյուջետային ֆինանսավորման հայտը, ըստ առանձին համայնքների ֆինանսական համահարթեցման դոտացիաների և համայնքի բյուջեի եկամուտները նվազեցնող կամ ծախսերն ավելացնող` Հայաստանի Հանրապետության օրենքների կիրարկման արդյունքում համայնքի բյուջեի եկամուտների կորուստների կամ լրացուցիչ ծախսերի պետության կողմից փոխհատուցվող գումարների հաշվարկման համար անհրաժեշտ` տեղական ինքնակառավարման մարմինների կողմից հաշվառվող ելակետային տվյալները, ինչպես նաև օրենսդրությամբ պահանջվող այլ նյութեր, առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում ներկայացնում են պետական լիազորված մարմին: 

4.2. Առաջիկա տարվա ֆինանսական համահարթեցման դոտացիայի (այսուհետ` դոտացիա) ընդհանուր գումարների ըստ առանձին համայնքների բաշխման հաշվարկներն իրականացնելու համար անհրաժեշտ` տեղական ինքնակառավարման մարմնի (համայնքի ղեկավարի) կողմից հաշվառվող ելակետային տվյալները մինչև ընթացիկ տարվա սեպտեմբերի 1-ը լիազորված մարմնում օրենսդրությամբ սահմանված ծավալով և կարգով չստացվելու դեպքում առաջիկա տարվա համար այդ համայնքի բյուջեին տրվող դոտացիան հաշվարկվում է` հիմք ընդունելով ընթացիկ տարվա դոտացիայի հաշվարկներում կիրառված համապատասխան ելակետային տվյալները, եթե օրենքով այլ բան չի նախատեսված: 

4.3. Ընթացիկ տարվա դոտացիայի հաշվարկներում կիրառված ելակետային տվյալներում կամ կատարված հաշվարկներում մինչև ընթացիկ տարվա սեպտեմբերի 1-ը որևէ համայնքի գծով սխալների հայտնաբերման դեպքում լիազորված մարմինը` հիմք ընդունելով ընթացիկ տարվա դոտացիայի հաշվարկման ճշգրտված ելակետային տվյալները և (կամ) վերացնելով հաշվարկներում տեղ գտած վրիպումները, կատարում է տվյալ տարվա դոտացիայի գումարների ըստ առանձին համայնքների բաշխման վերահաշվարկ, որի արդյունքները սույն հոդվածի 4.5-րդ մասին համապատասխան արտացոլվում են առաջիկա տարվա պետական բյուջեի մասին օրենքի նախագծում: 

4.4. Ընթացիկ տարվա դոտացիայի հաշվարկներում կիրառված ելակետային տվյալներում կամ կատարված հաշվարկներում որևէ համայնքի գծով սխալների հայտնաբերման մասին ընթացիկ տարվա սեպտեմբերի 1-ից հետո լիազորված մարմնում ստացված տեղեկատվության հիման վրա տվյալ տարվա դոտացիաների գումարների` ըստ առանձին համայնքների բաշխման վերահաշվարկ չի իրականացվում: 

4.5. Ընթացիկ տարվա համար յուրաքանչյուր համայնքի գծով սույն հոդվածի 4.3-րդ մասի համաձայն վերահաշվարկված և նույն տարվա պետական բյուջեի մասին օրենքով հաստատված դոտացիայի գումարների միջև` 

ա) բացասական տարբերության առաջացման դեպքում այդ տարբերությունը (ընթացիկ տարվա համար ավել հաշվարկված գումարը) հետ է գանձվում այդ համայնքից` վերջինիս գծով առաջիկա տարվա համար հաշվարկված դոտացիայի գումարն ընթացիկ տարվա համար ավել հաշվարկված գումարի չափով պակասեցման ճանապարհով (ընդ որում, եթե գանձման ենթակա գումարը գերազանցում է առաջիկա տարվա համար հաշվարկված դոտացիայի գումարը, ապա այդ գերազանցող չափով գումարի գանձումը նույն եղանակով իրականացվում է նաև առաջիկա տարվան հաջորդող հերթական տարիների ընթացքում).

բ) դրական տարբերության առաջացման դեպքում այդ տարբերությունը (ընթացիկ տարվա համար պակաս հաշվարկված գումարը) հատկացվում է տվյալ համայնքին առաջիկա տարվա պետական բյուջեով համայնքների միջև բաշխման համար նախատեսված դոտացիայի ընդհանուր գումարի հաշվին` այդ համայնքին առաջիկա տարվա համար հաշվարկված դոտացիայի գումարն ընթացիկ տարվա համար պակաս հաշվարկված գումարի չափով ավելացման ճանապարհով: Եթե սույն մասի «ա» կետով սահմանված եղանակով գումարի գանձման ժամանակաշրջանը որոշ համայնքների գծով ընդգրկում է ոչ միայն առաջիկա տարին, այլև դրան հաջորդող հերթական տարիները (գանձման ժամանակաշրջան), ապա սույն կետի համաձայն` հատկացում ստանալու իրավունք ունեցող համայնքներին (սույն կետում այսուհետ` հատկացում ստանալու իրավունք ունեցող համայնքներ) հատկացումը գանձման ժամանակաշրջանի յուրաքանչյուր տարի պետք է իրականացվի այդ տարիներին գանձման ենթակա գումարի սահմաններում (ընդ որում, հատկացում ստանալու իրավունք ունեցող յուրաքանչյուր համայնքին իրեն հասանելիք հատկացման գումարը գանձման ժամանակաշրջանի յուրաքանչյուր տարում պետք է տրվի հատկացում ստանալու իրավունք ունեցող բոլոր համայնքներին հասանելիք հատկացման ընդհանուր գումարում յուրաքանչյուր համանման համայնքի գումարի տեսակարար կշռին համապատասխանող չափով):

4.6. Սույն հոդվածի 4.4-րդ մասով նախատեսված դեպքում, ինչպես նաև սույն հոդվածի 4.5-րդ մասի համաձայն` ըստ առանձին համայնքների համապատասխան տարվա դոտացիայի գումարների վերահաշվարկմամբ այդ տարվա դոտացիաների տրամադրման բնագավառում պետության և համայնքների միջև փոխադարձ պարտավորությունները համարվում են ամբողջությամբ կարգավորված և վերանայման ենթակա չեն, եթե օրենքով այլ բան չի նախատեսված:

5. Պետական լիազորված մարմինն առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում պետական կառավարման տարածքային մարմինների միջոցով տեղական ինքնակառավարման մարմիններին է տրամադրում պետական բյուջեից համայնքների բյուջեներին տրվող հատկացումների չափերը: 

6. Բյուջետային հիմնարկի ֆինանսավորման հայտը ստորագրում է ղեկավարը, որն օրենքով սահմանված կարգով պատասխանատվություն է կրում բյուջետային հատկացումների նպատակային օգտագործման համար:

7. Սույն օրենքով սահմանված ժամկետներում բյուջետային ֆինանսավորման հայտերի չներկայացման դեպքում դրանք ըստ անհրաժեշտության և հնարավորության կազմում է պետական լիազորված մարմինը:

8. Կապիտալ ծախսերը հաշվարկվում են նպատակային ծրագրերի հիման վրա: Այդ ծրագրերի իրականացման ժամկետը բյուջետային տարվան գերազանցելու դեպքում առանձնացվում են տվյալ ծրագրերի` ըստ տարիների ֆինանսավորման չափերը: Նման ծրագրերով ֆինանսավորվող ծախսերը յուրաքանչյուր բյուջետային տարվա համար ճշգրտում է պետական լիազորված մարմինը և առանձին տողով ներկայացնում համապատասխան տարվա պետական բյուջեում:

8.1. Պետական բյուջեի նախագծի արտարժութային մուտքերը և ելքերը դրամային արտահայտությամբ հաշվարկվում են` կիրառելով պետական բյուջեի նախագիծը Ազգային ժողով ներկայացնելու ամսվա առաջին օրը Հայաստանի Հանրապետության արտարժութային շուկայում ձևավորված համապատասխան արտարժույթների նկատմամբ Հայաստանի Հանրապետության դրամի միջին փոխարժեքը, իսկ եթե այդ օրվա դրամի միջին փոխարժեքի կիրառմամբ ողջամիտ ժամկետում արտարժութային մուտքերի և ելքերի նշված հաշվարկը կատարել հնարավոր չէ, ապա այդ ամսվան նախորդող ամսվա առաջին օրը նույն շուկայում ձևավորված համապատասխան արտարժույթների նկատմամբ Հայաստանի Հանրապետության դրամի միջին փոխարժեքը:

9. Պետական լիազորված մարմինն առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում հայտատուների հետ համաձայնեցնում է նրանց ներկայացրած հայտերով նախատեսված ծախսերի ֆինանսավորման չափերը:

10. Հայաստանի Հանրապետության դատական իշխանության մարմինների, ինչպես նաև Հայաստանի Հանրապետության օրենքներով ստեղծված` Հայաստանի Հանրապետության կառավարության կողմից պատվիրակված որոշակի լիազորությունների հիման վրա առանձին բնագավառներում կարգավորող գործունեություն իրականացնող գործադիր իշխանությունից անկախ մարմինների բյուջետային ֆինանսավորման հայտերի պատճենները պետական բյուջեի նախագծի հետ միասին ներկայացվում են Ազգային ժողով:

11. Բյուջետային ֆինանսավորման հայտերի ներկայացման և դրանց շուրջ` պետական լիազորված մարմնի ու հայտատուների միջև տարաձայնությունների համաձայնեցման կարգը սահմանում է կառավարությունը` սույն օրենքի պահանջներին համապատասխան:

12. Բյուջետային ֆինանսավորման հայտերի, արտաքին ու ներքին պարտավորությունների և հաջորդ տարում կանխատեսվող մուտքերի հիման վրա պետական լիազորված մարմինը կազմում է հաջորդ տարվա պետական բյուջեի նախագիծը և ներկայացնում կառավարություն:

13. Կառավարությունը պետական բյուջեի նախագիծը` ներառյալ նաև Հայաստանի Հանրապետության կենտրոնական բանկի խորհրդի կողմից հաստատված Հայաստանի Հանրապետության կենտրոնական բանկի կապիտալ ներդրումների ծրագիրը և ծախսերի նախահաշիվը Ազգային ժողովի քննարկմանն է ներկայացնում բյուջետային տարին սկսվելուց առնվազն իննսուն օր առաջ:

14. Պետական բյուջեի պետական և ծառայողական գաղտնիք պարունակող ծախսային հոդվածները, բացված տեսքով, սույն օրենքով սահմանված դասակարգմամբ, ներկայացվում են Ազգային ժողով` առանձին փակ ծրարով:
 
	Հոդված 22.
	Ազգային ժողովում պետական բյուջեի նախագծի քննարկումը և հաստատումը


 
1. Ազգային ժողովում պետական բյուջեի նախագծի քննարկման և հաստատման կարգը սահմանվում է «Հայաստանի Հանրապետության Ազգային ժողովի կանոնակարգ» Հայաստանի Հանրապետության օրենքով:

2. Եթե պետական բյուջեի մասին օրենքի նախագծով նախատեսվում է բյուջեի կատարումն ապահովող օրենքների ընդունում, ապա բյուջեի մասին օրենքի նախագիծը քվեարկության է դրվում դրանց ընդունումից հետո:

3. Մինչև բյուջետային տարվա սկիզբը պետական բյուջեն չհաստատվելու դեպքում` ծախսերը կատարվում են նախորդ տարվա բյուջեի համամասնություններով:

Այդ դեպքում, մինչև այդ տարում բյուջետային միջոցների օգտագործումը կարգավորող օրենքի ընդունումը, կառավարությունն իրավասու է տվյալ տարում բյուջետային միջոցները ծախսելու` օրենսդրությամբ սահմանված նպատակներով կատարել նախկինում կնքված պայմանագրերից բխող պարտավորությունները, ֆինանսական համահարթեցման դոտացիաների հատկացումները տեղական ինքնակառավարման մարմիններին (նախորդ տարվա համար օրենքով սահմանված բաշխմամբ), շարունակել կենսաթոշակների և նպաստների վճարումները, ինչպես նաև ներդրումային ծրագրերի ֆինանսավորումը: Ընդ որում, նշված ծախսերը կարող են կատարվել, եթե դրանց ֆինանսավորման համար նախորդ տարվա պետական բյուջեով արդեն իսկ նախատեսված են եղել հատկացումներ: Այդ դեպքում կատարվող ծախսերի չափը (բացառությամբ կենսաթոշակների և նպաստների վճարման ծախսերի) չի կարող գերազանցել նախորդ տարվա հատկացումների մեկ քառորդը` եռամսյակի, կամ մեկ տասներկուերորդը` ամսվա կտրվածքով: Կառավարությունն իրավասու է չֆինանսավորել այն ծախսերը, որոնք չեն նախատեսվել տվյալ տարվա բյուջեի մասին իր կազմած օրենքի նախագծում:

4. Եթե մինչև բյուջետային տարվա uկիզբն այդ տարվա պետական բյուջեն չի հաuտատվում, ապա մինչև դրա հաստատումը բյուջեից շարունակվում է oրենuդրությամբ uահմանված կենuաթոշակների և նպաuտների ֆինանuավորումը` ամբողջ ծավալով:
 
	Հոդված 23.
	Պետական բյուջեի կատարումը


 
1. Պետական բյուջեի կատարման կարգը սահմանում է կառավարությունը` սույն օրենքի հիման վրա: 

2. Պետական բյուջեի կատարման ընթացքում պետական կառավարման համապատասխան մարմնի ղեկավարը կառավարության սահմանած կարգով կարող է կատարել այդ մարմնի կողմից իրականացվող յուրաքանչյուր ծրագրի գծով պետական բյուջեի մասին օրենքով սահմանված հատկացումների ընդհանուր գումարի 15 % չափաքանակը չգերազանցող ներքին վերաբաշխումներ` տնտեսագիտական դասակարգման հոդվածների միջև (եթե տվյալ տարվա պետական բյուջեի մասին օրենքով այլ բան նախատեսված չէ):

3. Ազգային ժողովի հաստատած պետական բյուջեում փոփոխություններ և (կամ) լրացումներ կարող են կատարվել Ազգային ժողովի պատգամավորների, կառավարության առաջարկությամբ` օրենսդրական նախաձեռնության կարգով: Պետական բյուջեում այն փոփոխությունները և (կամ) լրացումները, որոնք նվազեցնում են պետական բյուջեի մուտքերը կամ ավելացնում ելքերը, Ազգային ժողովը քննարկում է միայն կառավարության եզրակացության առկայությամբ և ընդունում պատգամավորների ընդհանուր թվի ձայների մեծամասնությամբ:

Պետական բյուջեի կատարման ընթացքում Հայաստանի Հանրապետության կառավարությունը, իր սահմանած կարգով, կարող է տվյալ տարվա պետական բյուջեի մասին օրենքով հաստատված հատկացումների ընդհանուր գումարի 3 տոկոսի սահմաններում վերաբաշխել տվյալ օրենքով սահմանված ծախսային ծրագրերի միջև` դրանց գծով օրենքով հաստատված հատկացումների գումարները (եթե տվյալ տարվա պետական բյուջեի մասին օրենքով այլ բան նախատեսված չէ): Ընդ որում, հատկացումների գումարների միջծրագրային վերաբաշխումները չպետք է հանգեցնեն տվյալ տարվա պետական բյուջեով ֆինանսական համահարթեցման դոտացիաների գծով նախատեսված` համայնքներին տրամադրվող հատկացումների ընդհանուր տարեկան գումարի նվազմանը (եթե տվյալ տարվա պետական բյուջեի մասին օրենքով այլ բան նախատեսված չէ):

4. Պետական բյուջեի մասին օրենքն ուժի մեջ մտնելուց հետո` 45 օրվա ընթացքում, կառավարությունը սահմանում է պետական բյուջեի կատարման եռամսյակային համամասնությունները: 

5. Պետական բյուջեի կատարման պատասխանատուն կառավարությունն է:

6. Կառավարությունը, յուրաքանչյուր եռամսյակի ավարտից հետո` 40 օրվա ընթացքում, Ազգային ժողով է ներկայացնում պետական բյուջեի կատարման ընթացքի վերաբերյալ տեղեկատվություն` սույն օրենքով սահմանված բյուջետային դասակարգման և տվյալ տարվա պետական բյուջեի մասին օրենքի կառուցվածքին համապատասխան:

7. Եթե տվյալ տարվա պետական բյուջեի մասին օրենքով հաստատված բյուջետային մուտքերի տարեկան ծավալի թերակատարման վտանգ է առաջանում տվյալ տարվա պետական բյուջեի կատարման ընթացքում, որը կարող է հանգեցնել տվյալ տարվա պետական բյուջեի մասին օրենքով հաստատված հատկացումների տարեկան ծավալի 10 տոկոսը չգերազանցող չափով թերակատարմանը, ապա կառավարությունը կարող է ընդունել որոշում տվյալ տարվա պետական բյուջեի մասին օրենքով հաստատված տարեկան հատկացումների ընդհանուր գումարը` դրանց ընդհանուր ծավալի 10 տոկոսը չգերազանցող չափով կրճատելու մասին` ըստ պետական բյուջեի մասին օրենքով սահմանված ուղղությունների կառավարության սահմանած համամասնություններով: 

8. Հաստատված պետական բյուջեի եկամուտների կազմում չնախատեսված և այդ բյուջե մուտքագրված նվիրաբերված գումարները կառավարությունն իրավասու է նույն տարում ծախսել` ըստ նվիրաբերողի կողմից որոշված ուղղությունների: 

9. Պետական բյուջեում փոփոխությունները և լրացումները կատարվում են օրենքով:

	Հոդված 25.
	Պետական բյուջեի կատարման մասին տարեկան հաշվետվությունը


 
1. Կառավարությունը յուրաքանչյուր տարվա պետական բյուջեի կատարման մասին տարեկան հաշվետվությունն Ազգային ժողով է ներկայացնում մինչև հաջորդ տարվա մայիսի 1-ը: Կառավարությունը յուրաքանչյուր տարվա պետական բյուջեի կատարման մասին տարեկան հաշվետվության հետ Ազգային ժողով է ներկայացնում նաև դրա վերաբերյալ Կենտրոնական բանկի կողմից կառավարություն ներկայացված Կենտրոնական բանկի պաշտոնական եզրակացությունը:

2. Պետական բյուջեի կատարման մասին տարեկան հաշվետվությունը ներառում է`

ա) տեղեկություններ հաշվետու տարում հարկաբյուջետային քաղաքականության և համապատասխան օրենսդրական փոփոխությունների վերաբերյալ, որոնք ազդել են պետական բյուջեի կատարման արդյունքների վրա.

բ) պետական բյուջեի եկամուտների, ծախսերի և դեֆիցիտի (հավելուրդի) հիմնավորվածությունը, դրանց համեմատական վերլուծությունը հաշվետու տարվան նախորդող տարվա փաստացի, ինչպես նաև հաշվետու տարվա համար հաստատված և փաստացի կատարված համապատասխան ցուցանիշների նկատմամբ.

գ) տեղեկություններ հաշվետու տարում կառավարության պահուստային ֆոնդից կատարված ծախսերի ուղղությունների և չափերի մասին` համապատասխան հիմնավորումներով.

դ) տեղեկություններ հաշվետու տարում պետության արտաքին և ներքին պարտքերի և դրանց սպասարկման վերաբերյալ.

ե) այլ տեղեկություններ, որոնք կառավարությունն անհրաժեշտ է համարում պետական բյուջեի կատարման արդյունքները ներկայացնելու և հիմնավորելու համար:

3. Պետական բյուջեի կատարման տարեկան հաշվետվության պետական և ծառայողական գաղտնիք պարունակող ծախսային հոդվածները, բացված տեսքով, սույն օրենքով սահմանված դասակարգմամբ, ներկայացվում են Ազգային ժողով` առանձին փակ ծրարով:

4. Պետական բյուջեի կատարման տարեկան հաշվետվության վերաբերյալ Հայաստանի Հանրապետության վերահսկիչ պալատի եզրակացությունը բովանդակում է`

ա) պետական բյուջեի կատարման տարեկան հաշվետվությամբ արտացոլված թվերի արժանահավատության գնահատականը.

բ) հաշվետու բյուջետային տարվա պետական բյուջեի մասին օրենքով սահմանված պահանջների կատարման գնահատականը:

5. Ազգային ժողովի նիստում պետական բյուջեի կատարման մասին տարեկան հաշվետվությունը քննարկվում և հաստատվում է «Հայաստանի Հանրապետության Ազգային ժողովի կանոնակարգ» Հայաստանի Հանրապետության օրենքով սահմանված կարգով` մինչև ընթացիկ տարվա հունիսի երկրորդ չորեքշաբթին:
	Հոդված 26.
	Պետական բյուջեի հրապարակայնությունը


 
Պետական բյուջեի նախագիծը կազմելու, քննարկելու, հաստատելու, կատարելու և դրա նկատմամբ վերահսկողության հրապարակայնություն ապահովելու համար`

ա) պետական բյուջեի մասին օրենքի նախագիծն Ազգային ժողով ներկայացնելուց հետո կառավարությունը եռօրյա ժամկետում այն հրատարակում է մամուլում` բացառությամբ պետական գաղտնիք պարունակող հարցերի.

բ) Ազգային ժողովում պետական բյուջեի նախագծի քննարկումը լուսաբանվում է պետական լրատվության միջոցներով` բացառությամբ պետական գաղտնիք պարունակող հարցերի.

գ) պետական բյուջեի եռամսյակային համամասնությունները հրապարակվում են կառավարության կողմից հաստատվելուց հետո մեկամսյա ժամկետում.

դ) կառավարությունը բյուջետային տարվա յուրաքանչյուր եռամսյակից հետո 45-օրյա ընթացքում հրապարակում է տեղեկատվություն պետական` բյուջեի եռամսյակային կատարման մասին:

	Հոդված 281.
	ՎԱՐՉԱԿԱՆ ԲՅՈՒՋԵԻ ՄՈՒՏՔԵՐՆ ՈՒ ԵԼՔԵՐԸ 


 
Համայնքների բյուջեների վարչական մասը (վարչական բյուջեն) ներառում է` 

I. Մուտքերի գծով` 

1. Համայնքների բյուջեներին օրենքով և իրավական այլ ակտերով ամրագրվող եկամուտները, այդ թվում` 

ա) հարկային եկամուտները.

բ) տուրքերը. 

գ) պաշտոնական դրամաշնորհները.

դ) այլ եկամուտներ: 

1.1. Հարկային եկամուտներն են` 

ա) տեղական հարկերից`

- հողի հարկ` համայնքի վարչական տարածքում գտնվող հողի համար,

- գույքահարկ` համայնքի վարչական տարածքում գտնվող գույքի համար,

- հյուրանոցային հարկ, 

- տրանսպորտային միջոցների կայանատեղի հարկ. 

գ) օրենքով պետական բյուջեին ամրագրվող այլ հարկատեսակներից և պարտադիր վճարներից կատարվող մասհանումները (յուրաքանչյուր տարվա պետական բյուջեի մասին օրենքով սահմանվող չափերով). 

դ) հողի հարկի և գույքահարկի գծով համայնքի բյուջե վճարումների բնագավառում բացահայտված հարկային օրենսդրության խախտումների համար հարկատուներից գանձվող տույժերը և տուգանքները: 

1.2. Տուրքերն են` 

ա) քաղաքացիական կացության ակտեր գրանցելու, դրանց մասին քաղաքացիներին կրկնակի վկայականներ, քաղաքացիական կացության ակտերում կատարված գրառումներում փոփոխություններ, լրացումներ, ուղղումներ կատարելու և վերականգնման կապակցությամբ վկայականներ տալու համար գանձվող պետական տուրքը. 

բ) նոտարական գրասենյակների կողմից նոտարական ծառայություններ կատարելու, նոտարական կարգով վավերացված փաստաթղթերի կրկնօրինակներ տալու, նշված մարմինների կողմից գործարքների նախագծեր և դիմումներ կազմելու, փաստաթղթերի պատճեններ հանելու և դրանցից քաղվածքներ տալու համար գանձվող պետական տուրքը. 

գ) տեղական տուրքերը: 

1.3. Պաշտոնական դրամաշնորհներն են՝ 

ա) պետական բյուջեից ֆինանսական համահարթեցման սկզբունքով տրամադրվող դոտացիաները. 

բ) պետական բյուջեից տրամադրվող այլ դոտացիաները. 

գ) պետական բյուջեից ընթացիկ ծախսերի ֆինանսավորման նպատակային հատկացումները՝ սուբվենցիաները. 

դ) այլ աղբյուրներից (հանրապետության այլ համայնքներ, միջազգային կազմակերպություններ, օտարերկրյա պետությունների տեղական ինքնակառավարման մարմիններ) ընթացիկ ծախսերի ֆինանսավորման նպատակով ստացվող պաշտոնական դրամաշնորհները: 

1.4. Այլ եկամուտներն են՝ 

ա) համայնքի սեփականություն համարվող հողերի, ինչպես նաև համայնքի վարչական տարածքում գտնվող պետական սեփականություն համարվող հողերի վարձակալության կամ կառուցապատման իրավունքի դիմաց գանձվող վարձավճարները. 

բ) համայնքային հիմնարկների հաշվեկշիռներում հաշվառվող գույքի վարձակալությունից եկամուտները. 

գ) վարչական իրավախախտումների համար տեղական ինքնակառավարման մարմինների կողմից վարչական պատասխանատվության միջոցների կիրառումից եկամուտները. 

դ) համայնքի սեփականություն համարվող կազմակերպությունների տրամադրության տակ մնացած շահույթից համայնքի ավագանու որոշումներով կատարվող մասհանումները. 

ե) տեղական վճարները. 

զ) համայնքային հիմնարկների կողմից առանց տուրքի գանձման մատուցվող ծառայությունների դիմաց ստացվող (գանձվող) վճարները. 

է) պետության կողմից տեղական ինքնակառավարման մարմիններին պատվիրակված լիազորությունների իրականացման համար տրվող միջոցները. 

ը) օրենքով և իրավական այլ ակտերով սահմանված՝ համայնքի բյուջե մուտքագրվող այլ եկամուտները: 

2. Դեֆիցիտի (պակասուրդի) ֆինանսավորման աղբյուրներն են` 

ա) բյուջետային տարվա առանձին ժամանակահատվածներում առաջացող դեֆիցիտի (պակասուրդի) ֆինանսավորման համար համայնքի բյուջեին պետական բյուջեից և (կամ) այլ համայնքների բյուջեներից տրամադրվող բյուջետային փոխատվությունները. 

բ) վարչական բյուջեի միջոցների տարեսկզբի ազատ մնացորդը (սույն օրենքի 13-րդ հոդվածի 5-րդ մասով սահմանված կարգով):
դ) համայնքի բյուջեից տրամադրված բյուջետային փոխատվությունների վերադարձից ստացվող միջոցներ: 
գ) բյուջետային տարվա առանձին ժամանակահատվածում վարչական բյուջեում առաջացող դեֆիցիտի (պակասուրդի) ֆինանսավորման համար, ավագանու առաջարկությամբ, Հայաստանի Հանրապետության կառավարության որոշմամբ և սահմանած կարգով, տվյալ բյուջետային տարում ֆոնդային բյուջե վերադարձնելու պայմանով համայնքի ֆոնդային բյուջեից ներգրավվող ժամանակավոր ազատ միջոցները, ընդ որում, այդ միջոցների ընդհանուր գումարը չի կարող գերազանցել համայնքի տվյալ տարվա բյուջեի վարչական մասի եկամուտների գծով հաստատված տարեկան ընդհանուր գումարի և ֆոնդային մասից միջոցների ներգրավման ամսվա 1-ի դրությամբ համայնքի բյուջեի վարչական մասի եկամուտների փաստացի մուտքերի ընդհանուր գումարի տարբերության 1/2-ը:

II. Ելքերի գծով` 

1. Ծախսերի գծով` օրենքով սահմանված կարգով տեղական ինքնակառավարման մարմիններին վերապահված լիազորությունների իրականացման ընթացիկ ծախսերը հետևյալ հիմնական ուղղություններով` 

ա) ընդհանուր բնույթի համայնքային ծառայություններ. 

բ) պաշտպանության բնագավառում օրենքով վերապահված լիազորությունների իրականացում. 

գ) հասարակական կարգի պահպանության և անվտանգության բնագավառում օրենքով վերապահված լիազորությունների իրականացում. 

դ) կրթություն և գիտություն. 

ե) առողջապահություն. 

զ) սոցիալական ապահովություն. 

է) մշակույթ, սպորտ և կրոն. 

ը) բնակարանային կոմունալ տնտեսություն. 

թ) վառելիքաէներգետիկ համալիր. 

ժ) գյուղատնտեսություն, անտառային տնտեսություն, ջրային տնտեսություն և ձկնաբուծություն. 

ժա) լեռնահանքային արդյունաբերություն և հանքային հանածոներ (բացառությամբ վառելիքի), վերամշակող արդյունաբերություն, շինարարություն և բնապահպանություն. 

ժբ) տրանսպորտ և կապ, ճանապարհային տնտեսություն. 

ժգ) համայնքի ղեկավարին օրենքով վերապահված իրավասությունների իրականացման այլ ուղղություններ:

2. Բյուջետային տարվա առանձին ժամանակահատվածներում առաջացող վարչական բյուջեի դեֆիցիտի (պակասուրդի) ֆինանսավորման համար պետական բյուջեից և (կամ) այլ համայնքների բյուջեներից ներգրավված բյուջետային փոխատվությունների մարումները, ինչպես նաև վարչական բյուջեից բյուջետային փոխատվությունների տրամադրումը:

	Հոդված 31.
	Համայնքի բյուջեի նախագծի կազմումը


 
1. Համայնքի բյուջեի նախագիծը կազմվում է համայնքի զարգացման եռամյա ծրագրով` տվյալ բյուջետային տարվա հիմնախնդիրների լուծման համար անհրաժեշտ ֆինանսական միջոցների պլանավորման հիման վրա:

2. Համայնքի բյուջեի նախագիծը կազմում է համայնքի ղեկավարը` բյուջետային համակարգի միասնականությունն ապահովող բյուջետային գործընթացի կազմակերպման համաձայնեցված սկզբունքների, բյուջետային դասակարգման, հաշվառման և հաշվետվության միասնական մեթոդաբանության հիման վրա:

3. Կառավարության կամ նրա լիազորած պետական կառավարման մարմնի կողմից բյուջետային ծախսերի հաշվարկման համար սահմանված նորմերը և նորմատիվները համայնքների բյուջեներով նախատեսվող ծախսերի հաշվարկման ժամանակ կրում են խորհրդատվական բնույթ: Բացառություն են տեղական ինքնակառավարման մարմինների` պատվիրակված լիազորությունների իրականացման ծախսերի և պետական բյուջեից համայնքների բյուջեներին տրամադրվող այլ նպատակային ծախսերի ֆինանսավորման դեպքերը:

4. Համայնքի բյուջեի նախագիծը կազմելու աշխատանքները կազմակերպելու նպատակով համայնքի ղեկավարը` աշխատակազմի համապատասխան ծառայությունների և բյուջետային հիմնարկների ղեկավարներին`

- տալիս է համապատասխան հրահանգներ բյուջեի մուտքերի և ելքերի հաշվարկման ու ներկայացման համար.

- պետական կառավարման տարածքային մարմինների միջոցով սույն օրենքի 21-րդ հոդվածում նշված` տեղական ինքնակառավարման մարմինների համար պարտադիր բնույթ կրող մեթոդական ցուցումներն ստանալու օրվանից մեկ շաբաթվա ընթացքում ապահովում է բյուջետային մուտքերի և ելքերի հաշվարկման համապատասխան ձևերով:

5. Բյուջետային հիմնարկները համայնքի ղեկավարի կողմից սահմանված ժամկետում համայնքի ղեկավարին են ներկայացնում բյուջետային ֆինանսավորման հայտերը, իրենց պահպանման ծախսերի նախահաշիվները` համապատասխան հիմնավորումներով:

6. Համայնքի ղեկավարն ամփոփում է սահմանված ձևերով ներկայացված տվյալները և կազմում համայնքի բյուջեի նախագիծը, որը բաղկացած է համայնքի ղեկավարի բյուջետային ուղերձից և համայնքի բյուջեի մասին ավագանու որոշման նախագծից:

7. Համայնքի ղեկավարի բյուջետային ուղերձը ներառում է`

բ) համայնքի ղեկավարի զեկույցը բյուջետային տարվա համայնքի զարգացման հիմնական ուղղությունների մասին,

գ) համայնքի բյուջեի նախագծով նախատեսված եկամուտների և ծախսերի հիմնավորումը, եկամուտների և ծախսերի, ինչպես նաև դեֆիցիտի (պակասուրդի) կամ հավելուրդի հիմնավորումը, ինչպես նաև այդ ցուցանիշների համեմատական վերլուծությունը նախորդ տարվա բյուջեի փաստացի, ընթացիկ բյուջետային տարվա հաստատված և հաշվարկային ցուցանիշների հետ,

դ) համայնքի բյուջեից ֆինանսավորվող նպատակային ծրագրերի կատարման համար պահանջվող գումարների և առաջարկվող հատկացումների հիմնավորումը, որը ներառում է ծրագրի`

- իրավական հիմքը.

- բովանդակությունը. 

- խնդիրները և նպատակները. 

- կատարման փուլերը և ժամկետները. 

ե) պարտքերի կառուցվածքը, դրանց համեմատական վերլուծությունը նախորդ բյուջետային տարվա փաստացի և ընթացիկ բյուջետային տարվա հաշվարկային համապատասխան ցուցանիշների հետ. 

զ) բյուջեի վարչական և ֆոնդային մասերի պահուստային ֆոնդի ձևավորման համար առաջարկվող հատկացումների հիմնավորումը.

է) սույն օրենքի 21-րդ հոդվածի 5-րդ մասին համապատասխան ստացված տեղեկությունները պետական բյուջեի նախագծում (եթե համայնքի բյուջեի մասին ավագանու որոշման նախագիծն ավագանու քննարկմանը ներկայացվում է մինչև առաջիկա տարվա պետական բյուջեի մասին օրենքի ընդունումը) կամ պետական բյուջեի մասին օրենքում պետական բյուջեից համայնքի բյուջեին նախատեսված հատկացումների մասին.

ը) հաջորդ բյուջետային տարում սպասվելիք դրամական և նյութական օգնություններից, նվիրատվություններից և այլ մուտքերից գոյացող միջոցներից կատարվող հատկացումների հիմնավորումը.

թ) տեղեկություններ` համայնքի բյուջեի միջոցների հաշվին պահպանվող բյուջետային հիմնարկների հաստիքների միջին տարեկան ցուցակային ընդհանուր թվաքանակի, աշխատավարձի ֆոնդի մասին և այդ ցուցանիշների համեմատական վերլուծությունը նախորդ բյուջետային տարվա և ընթացիկ բյուջետային տարվա հաշվարկային համապատասխան ցուցանիշների հետ, ինչպես նաև տեղեկություններ փաստացի աշխատողների (զբաղեցրած հաստիքների) միջին տարեկան ցուցակային թվաքանակի մասին.

ժ) այլ տեղեկություններ, որոնք համայնքի ղեկավարն անհրաժեշտ է համարում համայնքի բյուջեի մասին ավագանու որոշման նախագծի հիմնավորման համար:

8. Համայնքի բյուջեի մասին ավագանու որոշման նախագիծը ներառում է` 

ա) համայնքի բյուջեի եկամուտները և ծախսերը` ըստ բյուջեի բաղկացուցիչ մասերի` սույն օրենքով սահմանված դասակարգմամբ (բացառությամբ բյուջետային ծախսերի տարածքային դասակարգման), 

բ) համայնքի բյուջեի դեֆիցիտը (պակասուրդը) կամ հավելուրդը և դեֆիցիտի (պակասուրդի) ֆինանսավորման աղբյուրները կամ հավելուրդի օգտագործման ուղղությունները` սույն օրենքով սահմանված դասակարգմամբ, 

գ) այլ դրույթներ և ցուցանիշներ, որոնք համայնքի ղեկավարը և ավագանին անհրաժեշտ են համարում համայնքի բյուջեի կատարումը և դրա նկատմամբ վերահսկողությունն ապահովելու համար:

	Հոդված 43.
	Անցումային դրույթներ


 
1. Սույն օրենքի պահանջները, ժամկետների առումով, չեն տարածվում 1996 թվականի պետական և տեղական բյուջեների կատարման տարեկան հաշվետվությունները կազմելու և հաստատելու գործընթացների վրա:

2. Սույն օրենքի 11, 28, 29 և 30 հոդվածներն ուժի մեջ են մտնում 1998 թվականի հունվարի 1-ից:

Սույն օրենքի 15 հոդվածի 10-րդ կետը գործում է ծախսերի սահմանափակման (սեկվեստորի) մասին համապատասխան օրենքն ընդունելուց հետո:

3. Մինչև պետական գնումների մասին Հայաստանի Հանրապետության օրենքն ընդունելը բյուջեների միջոցների հաշվին ապրանքներ գնելու, աշխատանքներ կատարելու և ծառայություններ մատուցելու ծախսերի ֆինանսավորումն իրականացվում է յուրաքանչյուր տարվա պետական բյուջեի մասին օրենքով սահմանված կարգով:

4. Մինչև ֆինանսական համահարթեցման մասին Հայաստանի Հանրապետության օրենքն ընդունելը համայնքների բյուջեներին դոտացիաների հատկացման կարգը սահմանվում է յուրաքանչյուր տարվա պետական բյուջեի մասին օրենքով:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  Օ Ր Ե Ն Ք Ը
 
ԳԱՆՁԱՊԵՏԱԿԱՆ ՀԱՄԱԿԱՐԳԻ ՄԱՍԻՆ
	Հոդված 14.
	ԳԱՆՁԱՊԵՏԱԿԱՆ ՄԻԱՍՆԱԿԱՆ ՀԱՇԻՎԸ


 
1. Կենտրոնական գանձապետարանի անվամբ Հայաստանի Հանրապետության կենտրոնական բանկում բացվում և սույն օրենքով ու այլ իրավական ակտերով սահմանված կարգով վարվում է լիազոր մարմնի գանձապետական միասնական հաշիվը (այսուհետ` գանձապետական միասնական հաշիվ), որը հանդիսանում է Հայաստանի Հանրապետության դրամով արտահայտված հաշիվ: 

2. Հայաստանի Հանրապետությանը և համայնքներին ամրագրված բոլոր միջոցները հաշվեգրվում են գանձապետական միասնական հաշվին: 

3. Հայաստանի Հանրապետության պետական հիմնարկները չեն կարող ունենալ բանկային հաշիվներ առևտրային բանկերում: 

4. Հայաստանի Հանրապետության և համայնքների կողմից բոլոր վճարումներն իրականացվում են գանձապետական միասնական հաշվից` լիազոր մարմնի սահմանած կարգով: 

5. Գանձապետական միասնական հաշիվը ներառում է լիազոր մարմնի կողմից վարվող հետևյալ ենթահաշիվները` 

ա) Հայաստանի Հանրապետության պետական բյուջեի միջոցները. 

բ) օտարերկրյա պետությունների և միջազգային կազմակերպությունների կողմից Հայաստանի Հանրապետությանը տրամադրված վարկերի և դրամաշնորհների (գրանտների) միջոցները. 

գ) պետական մարմինների կողմից վարվող ավանդային հաշիվները (դեպոզիտները): 

6. Գանձապետական միասնական հաշիվը ներառում է նաև հետևյալ ենթահաշիվները, որոնք վարվում են Կենտրոնական գանձապետարանի կողմից, բայց միջոցները տնօրինում են կառավարման մարմինները` 

ա) արտաբյուջետային միջոցները. 

բ) համայնքների միջոցները. 

գ) («գ» կետն ուժը կորցրել է 24.10.07 ՀՕ-240-Ն) 
դ) պետական մարմինների այլ ավանդային հաշիվները (դեպոզիտները): 
